
Útdráttur

Markmið rannsóknarinnar var að kanna viðhorf nemenda í 10. bekk til bóknáms og

starfsnáms í framhaldsskólum á Íslandi, með tilliti til kyns, búsetu og menntunar foreldra.

Spurningalisti var lagður fyrir 173 nemendur, vorið 2013. Niðurstöður rannsóknarinnar benda

til þess að nemendum í 10. bekk líki betur við verklegar greinar í grunnskóla en bóklegar.

Einnig kom fram að hærra hlutfall stelpna, en stráka líkar betur við bóklegar greinar en

verklegar í grunnskóla. Hærra hlutfall nemenda á landsbyggðinni líkaði betur við verklegar

greinar, en bóklegar og stefna frekar á starfsnám, samanborið við nemendur á

höfuðborgarsvæðinu. Nemendur sem áttu móður eða föður með háskólapróf voru líklegri til

að stefna á bóknám, samanborið við nemendur sem áttu móður eða föður með

grunnskólapróf.  Næstum allir nemendur sem líkaði betur við bóklegar greinar töldu líklegt að

þeir myndu velja bóknámsbraut í framhaldsskóla. Aftur á móti taldi einungis tæpur helmingur

þeirra sem líkaði betur við verklegar greinar að þeir myndu velja starfsnám. Niðurstöður

leiddu í ljós að samanborið við bóknám töldu nemendur að starfsnám gæfi meiri náms- og

starfsmöguleika og að það ýti frekar undir færni til samskipta og samvinnu. Niðurstöður

rannsóknarinnar renna styrkari stoðum undir mikilvægi fræðslu og ráðgjafar um námsframboð

í framhaldsskólum á Íslandi, eins og ýmsar rannsóknir hafa bent á.

Abstract

The aim of the study was to explore attitudes of students in the 10 th grade in Iceland toward

general and vocational studies in upper secondary school with consideration of differences

according to gender, residence (urban/rural area) and the educational background of their

parents. A questionnaire was administered to 173 students, in spring 2013. The results of the

study indicate that more students in tenth grade preferred vocational studies to general studies.

More girls than boys had a greater liking for general studies over vocational studies during

grammar school. A higher percentage of students from rural areas prefer vocational studies

and were planning for vocational studies in upper secondary school, than students from urban

areas. Students with a parent holding a university degree were more likely to aim for general

studies than those students with parents who had only completed compulsory education.

Almost every student that had a greater liking for general studies planned to enroll in general

studies in upper secondary school. In contrast, only half that had a greater liking for

vocational studies planned to enroll in vocational studies. The result showed that compared to

general studies student believed that vocational studies provide more job potential and train

better the skills of social values and cooperation. The results of this study reinforce the

importance of providing information and counselling about the different types of programs in

upper secondary schools in Iceland, as many researches has suggested.

Formáli

Þessi rannsókn er 30 ECTS eininga lokaverkefni til meistaraprófs í náms- og starfsráðgjöf við

Háskóla Íslands. Hugmyndin að verkefninu kviknaði hjá mér í gegnum starf mitt sem náms-

og starfsráðgjafa í grunnskóla í Reykjavík. Í starfi mínu upplifi ég hversu fáir nemendur

stefna á annað nám en bóknám eftir lok grunnskóla. Því langaði mig að kanna hvort þættir

eins og kyn, búseta og menntun foreldra hafi áhrif á viðhorf nemenda í 10. bekk til náms í

framhaldsskóla. Einnig skoða ég upplýsingagjöf um námsframboð í framhaldsskóla og hvaða

möguleika nemendur telja að námið gefi varðandi þætti eins og samskiptafærni og náms- og

starfsmöguleika að námi loknu. Ekki eru margar íslenskar eða erlendar rannsóknir sem hafa

skoðað þetta umfjöllunarefni sérstaklega og því vona ég að rannsóknin bæti við þá fræðilegu

þekkingu sem til er um viðhorf nemenda til náms í framhaldsskóla og um upplýsingagjöf um

nám í framhaldsskóla.

Rannsóknin var unnin undir handleiðslu Kristjönu Stellu Blöndal lektors í náms- og

starfsráðgjöf við Háskóla Íslands. Ég vil þakka henni fyrir góða leiðsögn og samstarf. Ég

þakka einnig þeim sem hafa aðstoðað mig við gerð ritgerðarinnar, Óskari Erni Ingvarssyni,

eiginmanni mínum fyrir þolinmæði, stuðning og aðstoð við tölvuvinnslu, Ólöfu Dröfn

Sigurbjörnsdóttur fyrir aðstoð í excel, Guðrúnu Kristinsdóttur náms- og starfsráðgjafa fyrir

ábendingar og yfirlestur, Þórunni Sleight fyrir enska þýðingu, Jóhönnu Brekkan náms- og

starfsráðgjafa fyrir ábendingar og yfirlestur, Selmu Gunnarsdóttur fyrir yfirlestur og Klöru

Katrínu Friðriksdóttur fyrir aðstoð við yfirlestur á heimildaskrá. Einnig vil ég þakka dætrum

mínum Eyglóu Kristínu Óskarsdóttur og Karólínu Björg Óskarsdóttur fyrir þolinmæði og

stuðning. 

Að lokum þakka ég nemendum og þeim skólum sem tóku þátt í rannsókninni, og

starfsfólki í Laugalækjarskóla, Laugarnesskóla og Fossvogsskóla fyrir að veita mér innblástur

og áhuga á menntun og framtíðaráformum barna og unglinga. 

Inngangur

Á Íslandi hefja langflestir unglingar nám í framhaldsskóla strax að loknum grunnskóla.  Tölur

sýna að meirihluti þeirra innritast á bóknámsbrautir í framhaldsskóla. Haustið 2012 innritaðist

64% nemenda úr 10. bekk grunnskóla á bóknámsbrautir í framhaldsskóla, á meðan einungis

18% innritaðist á starfsnámsbrautir og listnámsbrautir og 18% á almenna braut (Mennta- og

menningarmálaráðuneytið, 2012). Þótt langflestir nemendur hefji nám í framhaldsskóla er

brotthvarf úr námi á Íslandi mjög hátt, eða um 30% og er það mun hærra hlutfall en hjá

flestum öðrum þjóðum í Evrópu (Forsætisráðuneytið, 2012). Brotthvarf úr námi á Íslandi er

mikið áhyggjuefni fyrir einstaklinga og samfélagið í heild.

Nýlegar tölur frá Hagstofu Íslands sýna að þeir sem snúa aftur í nám 24 ára eða síðar

velja oftast starfsnám. Helmingur nemenda 25 ára eða eldri, útskrifuðust úr starfsnámi

(Hagstofa Íslands, 2011). Tölur frá Austurríki, Finnlandi, Hollandi, Slóveníu og Sviss sýna að

um 70-80% nemenda, 24 ára og yngri, útskrifast úr starfsnámi, en hér á landi útskrifast mun

lægra hlutfall úr starfsnámi, eða um 50% nemenda 24 ára og yngri (OECD, 2012). Íslenskt

skólakerfi virðist einkennast af því að of mikil áhersla er lögð á bóklegt nám á kostnað þess

verklega. Einnig hefur of lítil áhersla verið lögð á að greina færni og áhugasvið nemenda til

að leiðbeina þeim inn á brautir sem líklegar eru til að viðhalda áhuga þeirra á náminu

(Forsætisráðuneytið, 2012).

Það er mikið umhugsunarefni hvers vegna íslenskir nemendur velja starfsnám í svo

litlu mæli við upphaf náms í framhaldsskóla en snúa sér að því síðar, jafnvel að loknu

stúdentsprófi. Með því fá þeir starfsréttindi mörgum árum síðar en mögulegt væri með

markvissara námsvali í upphafi náms. Rökrétt ályktun af framgreindu virðist vera sú, að

margir nemendur fari að loknum grunnskóla í nám sem hentar þeim ekki eða vekur ekki

áhuga þeirra á frekara námi.  

Til að greina hvaða þættir geti legið að baki námsvali nemenda er mikilvægt að skoða

viðhorf nemenda til gildis bóknáms og starfsnáms í framhaldsskóla og kanna hvort þættir eins

og kyn, búseta og menntun foreldra hafi þar áhrif. Einnig er mikilvægt að greina hvort

nemendum líki betur við bóklegar eða verklegar greinar í grunnskóla, hvar og hversu miklar

upplýsingar nemendur fái um námsframboð í framhaldsskóla, hvort tengsl séu á milli þess

hvort nemendum líki betur við bóklegar og verklegar greinar í grunnskóla og fyrirhuguðu

námsvali í framhaldsskóla og hvaða möguleika þeir telja að námið gefi að námi loknu, en sá

þáttur hefur lítið verið rannsakaður hér og erlendis (Awang, Sail, Alavi og Ismail, 2011; Olga

Sveinbjörnsdóttir; 2012;  McKenna og Ferrero, 1991). Rannsóknin er því viðbót við þá

fræðilegu þekkingu sem til er um viðfangsefnið.

 Nokkrar rannsóknir hafa verið gerðar á Íslandi um viðhorf nemenda til bóknáms og

starfsnáms. Þær sýna að um helmingi nemenda líkar betur við verklegar greinar en bóklegar

greinar í grunnskóla (Bjarney Sif Ægisdóttir, 2013; Jón Torfi Jónasson og Kristjana Stella

Blöndal, 2002; Olga Sveinbjörnsdóttir, 2012), en þrátt fyrir það velja langflestir nemendur í

10. bekk bóknámsbrautir í framhaldssskóla. Það er því mikilvægt að fá nánari innsýn í það

hvaða þættir hafa áhrif á námsval ungmenna. Það má gera með því að skoða áhrif kyns,

búsetu og menntunar foreldra, auk þess að skoða tengsl upplýsingagjafar um nám í

framhaldsskóla og námsvals í framhaldsskóla og hvaða möguleika nemendur telja að námið

gefi að námi loknu, en þeir þættir hafa lítið verið rannsakaðir hér á landi og erlendis eins og

áður hefur komið fram (Awang o.fl., 2011; Olga Sveinbjörnsdóttir; 2012; Eurobarameter

2010;  McKenna og Ferrero, 1991).

Viðhorf eru skilgreind almennt sem jákvætt eða neikvætt mat á fólki, hlutum,

atburðum eða hugmyndum í umhverfi okkar (Allport, 1985). Rannsóknir benda til þess að

strákar hafi almennt jákvæðara viðhorf til starfsnáms en stúlkur, og að nemendur á

landsbyggðinni hafi jákvæðara viðhorf til starfsnáms, en nemendur í þéttbýli (McKenna og

Ferrero, 1991; Svanhildur Svavarsdóttir; 2010; Rannsóknir og greining, 2012). Rannsóknir

um áhrif búsetu á viðhorf til náms eru þó nokkuð misvísandi. Sumar rannsóknir sýna fram á

tengsl búsetu við viðhorf til náms (Mckenna og Ferrero, 1991), en aðrar ekki (Olga

Sveinbjörnsdóttir, 2012). Í rannsókn sem skoðaði viðhorf nemenda í framhaldsskóla til

starfsnáms í Malasíu leiddu niðurstöður í ljós að nemendur töldu starfsnám veita góða

möguleika varðandi fjölbreytt störf, möguleika á að stofna fyrirtæki, vinna með

upplýsingatækni, möguleika á að vinna í teymi og fleira (Awang o.fl., 2011). Nokkrar

rannsóknir hafa skoðað hvar nemendur afla sér helst upplýsinga um nám í framhaldsskóla.

Svanhildur Svavarsdóttir (2010) kannaði hvar nemendur í 10. bekk á höfuðborgarsvæðinu afla

sér upplýsinga um nám á framhaldsskólastigi. Niðurstöður voru þær að nemendur afla sér

helst upplýsinga um framhaldsskóla í skólaheimsóknum, á heimasíðum framhaldsskólanna,

hjá vinum og foreldrum.

Meginmarkmið þessarar rannsóknar er að skoða viðhorf nemenda til bóknáms og

starfsnáms í framhaldsskóla út frá kyni, búsetu og menntun foreldra, að kanna hvort

nemendum í 10. bekk líkar betur við bóklegar eða verklegar greinar í grunnskóla, á hvaða

nám nemendur í 10. bekk stefna að loknum grunnskóla og hvort það tengist áhuga á

bóklegum eða verklegum greinum í grunnskóla. Í rannsókninni verður einnig kannað hvort

nemendur telja sig fá nægilegar upplýsingar um námsframboð í framhaldsskóla og hvort það

tengist námsvali í framhaldsskóla. Enn fremur verður kannað hvaða möguleika nemendur

telja að bóknám og starfsnám gefi með tilliti til samskipta og samvinnu og náms- og

starfsmöguleika.

Rannsóknin er því mikilvæg viðbót við þá þekkingu sem við höfum um viðhorf

nemenda til bóknáms- og starfsnáms og upplýsingagjafar um námsframboð í framhaldsskóla.

Rannsóknina er hægt að nota við áframhaldandi vinnu stjórnvalda og annarra sem koma að

ákvarðanatöku og mótun menntastefnu í þessum málaflokki

Skilgreiningar, námskrár og lög 

Nám á framhaldsskólastigi (e. upper secondary level) á Íslandi, skiptist í megindráttum í

fimm  svið: námsbrautir til stúdentsprófs (bóknámsbrautir), starfsnámsbrautir, listnámsbrautir,

almenna námsbraut og starfsbrautir fyrir fatlaða (Mennta- og menningarmálaráðuneytið,

2013). Í rannsókninni legg ég áherslu á að skoða bóknám og starfsnám á framhaldsskólastigi.

Bóknámsbrautir (e. general programmes) í framhaldsskóla miða að því að undirbúa

nemendur undir háskólanám hérlendis og erlendis. Nám á þessum brautum skiptist í kjarna,

kjörsvið og frjálst val. Nám í kjarna er að hluta til sameiginlegt fyrir brautirnar. Kjörsviðið

felur í sér sérhæfingu á viðkomandi námssviði í samræmi við lokamarkmið brautarinnar.

Brautir sem falla undir bóknám eru: Félagsfræðabraut, málabraut, náttúrufræðibraut,

upplýsingabraut- og tæknibraut og viðskipta- og hagfræðibraut. Enn fremur er boðið upp á

viðbótarnám til stúdentsprófs að loknu námi á listnáms- og starfsnámsbrautum (Mennta- og

menningarmálaráðuneytið, 2013). 

Hugtakið starfsnám (starfsmenntun, iðn- og verknám) (e. vocational programmes)

hefur verið skilgreint nokkuð vítt. Gestur Guðmundsson (1993) hefur skilgreint hugtakið

starfsmenntun sem allt nám sem miðar beint að undirbúningi fyrir tiltekin störf á

vinnumarkaði, hvort sem það veitir formleg réttindi eða ekki og hvort sem það er verklegt eða

bóklegt. Gerður G. Óskarsdóttir (2000) skilgreinir hugtakið starfsmenntun sem nám sem er

undirbúningur fyrir ákveðið starf eða starfssvið og þá aðallega á framhaldsskólastigi. Dæmi

um starfsnám á framhaldsskólastigi er allt iðnnám til undirbúnings starfa í löggiltum

iðngreinum, til dæmis nám múrara, matreiðslumanna, sjúkraliða og fleira. Í aðalnámskrá

framhaldsskóla (2012) kemur fram að starfsnám fari yfirleitt bæði fram í skóla og á vinnustað.

Stór þáttur námsins felur í sér að nemendur þjálfist í að beita ýmsum aðferðum og verklagi.

Þjálfunin fer annars vegar fram í verklegu sérnámi skóla undir leiðsögn annarra og hins vegar

í vinnustaðanámi eða starfsþjálfun á vinnustað. Um starfsnám á vinnustað eru ýmis notuð

hugtökin vinnustaðanám eða starfsþjálfun. Gengið er útfrá því að í vinnustaðanámi séu alla

jafna gerðar meiri kröfur um markvissa, skipulagða fræðslu, leiðsögn og eftirlit en þegar um

starfsþjálfun er að ræða. Í starfsþjálfun er lögð áhersla á að nemendur fái tækifæri til að þjálfa

frekar verkþætti og verkferla sem þeir fá kennslu í. Það er því gert ráð fyrir að þeir geti sýnt

meiri ábyrgð og sjálfstæði í vinnubrögðum en þegar um vinnustaðanám er að ræða.

Vinnustaðanám og starfsþjálfun veita nemendum tækifæri til að hagnýta þekkingu sína og

leikni og öðlast þar með hæfni til þátttöku í atvinnulífinu. Til að stuðla að markvissu

vinnustaðanámi og starfsþjálfun á vinnustað er lögð áherslu á notkun námsferilsbóka. Um

vinnustaðanám og starfsþjálfun á vinnustað eru gerðir samningar í samræmi við gildandi lög

og reglugerðir. 

Á Íslandi er notast við alþjóðlega flokkunarkerfið ISCED, sem er hugsað sem

heildstæður og samræmdur rammi um gagnaöflun og greiningu alþjóðlegra

talna um menntun. Þar sem menntakerfi landa eru afar mismunandi þarf flokkunarkerfið að

taka tillit til menntakerfis hvers lands fyrir sig.  Tilgangur ISCED er fjölþættur. Með stöðluðu

flokkunarkerfi má fá samanburð á milli landa óháð uppbyggingu menntakerfisins og

efnahagslegri stöðu ríkjanna (Hagstofa Íslands, 2008). 

Upplýsingar um nám

 Allir framhaldsskólar á landinu eru með heimasíður þar sem fram koma helstu

upplýsingar um skólana, svo sem námsleiðir, inntökuskilyrði, þjónustu, félagslíf og fleira.

Auk þess bjóða flestir framhaldsskólar upp á opin hús þar sem þeir kynna starfsemi sína og

gestum gefst kostur á að skoða húsnæðið. Undanfarin ár hefur sú hefð skapast í Reykjavík og

nágrenni að náms- og starfsráðgjafar grunnskólanna bjóða upp á framhaldsskólakynningar þar

sem fulltrúar framhaldsskóla koma saman og kynna skólana meðal annars með því að svara

fyrirspurnum og útdeila kynningarefni (Sigrún Anna Ólafsdóttir, 2011). 

Í mars 2014 var í fyrsta sinn haldin sameiginleg kynning á öllum framhaldsskólum

landins í Kórnum í Kópavogi þar sem grunnskólanemendur í efri bekkjum og foreldrar gátu

kynnt sér nám í framhaldsskólum. Á sama tíma fór fram Íslandsmót iðn- og verkgreina

(Verkiðn, 2014).

11



Svanhildur Svavarsdóttir (2010) gerði könnun á því hvar nemendur í 10. bekk á

höfuðborgarsvæðinu afla sér upplýsinga um nám á framhaldsskólastigi. Rannsóknin var

framkvæmd 2009. Helstu niðurstöður rannsóknarinnar voru að nemendur afla sér helst

upplýsinga um framhaldsskóla í skólaheimsóknum, á heimasíðum framhaldsskólanna, hjá

vinum og foreldrum. Meira en 90% nemenda töldu að upplýsingar úr skólaheimsóknum

gögnuðust við val á skólum og námsbrautum. Nemendur töldu enn fremur mikilvægt að

félagslíf skólanna væri vel kynnt. Í meistaraverkefni Sigrúnar Önnu Ólafsdóttur (2011) var

meðal annars fjallað um hvar nemendur í 10. bekk sækja sér upplýsingar um framhaldsnám.

Tekin voru opin viðtöl við 11 nemendur í 10. bekk. Flestir nemendur höfðu fengið

upplýsingar frá fjölskyldu sinni, á Netinu og í fræðslu frá náms- og starfsráðgjafa.

Inntökuskilyrði

Í reglugerð um innritun nemenda í framhaldsskóla nr. 1150/2008 er kveðið á að nemendur,

sem lokið hafa skyldunámi í samræmi við ákvæði aðalnámskrár grunnskóla, geta innritast á

námsbrautir framhaldsskóla. Kröfur um undirbúning og önnur skilyrði innritunar skulu miðast

við skólaeinkunnir við lok grunnskóla og aðra þætti sem miða að því að nemendur hafi nægan

undirbúning til að takast á við nám á viðkomandi námsbraut. Kröfur um sérstakan

undirbúning vegna náms á tilgreindum námsbrautum, svo sem á verknáms- og

listnámsbrautum, skulu byggjast á málefnalegum sjónarmiðum og taka meðal annars mið af:

frammistöðu nemenda í námsgreinum í grunnskóla, því hvort nemandi hafi lagt stund á

samsvarandi nám í grunnskóla eða sérskóla með fullnægjandi árangri eða geti með öðrum

hætti fært rök fyrir því að námið henti honum, svo sem með raunfærnimati. Skólameistari

getur heimilað nemendum, sem ekki uppfylla skilyrði til innritunar að fullu, að hefja nám á

viðkomandi námsbraut ef telja má líklegt að þeir standist þær kröfur sem gerðar eru um

námsárangur.

Áhersla á aukið vægi starfsnáms 

Á Íslandi og í Evrópu hefur verið mikil umræða síðustu áratugi, á aukið vægi starfsnáms. Eins

og fyrr kemur fram, eru mun færri nemendur á Íslandi í starfsnámi, samanborið við OECD

þjóðirnar. Í nýlegri skýrslu frá Forsætisráðuneytinu (2012) sem nefnist Allir stundi nám og

vinnu við sitt hæfi: Tillögur um samþættingu menntunar og atvinnu kemur meðal annars fram:

Brýnt er að vekja almenning til vitundar um fjölbreytt framboð verk- og
tæknináms og mikilvægi þess fyrir atvinnulíf og samfélag. Í því sambandi
verði efnt til hvatningararátaks í þágu verk- og tæknináms sem beinist að
ungu fólki sem hyggur á framhaldsnám og forráðamönnun þess. Kynning
verði á fjölbreyttum náms- og starfsmöguleikum í verk- og tækninámi á
vegum framhaldsskóla og háskóla með áherslu á að í boði eru um 100
námsbrautir í verk- og tækninámi á mismunandi skólastigum. Áréttað
verði sérstaklega að hægt sé að ljúka stúdentsprófi á starfsnámsbrautum
og í verknámsskólum. Efnt verði til árlegrar verk- og tækninámsmessu
með kynningu á námsbrautum, atvinnutækifærum og náms- og
starfsráðgjöf, með það fyrir augum að miðla upplýsingum um kosti verk-
og tæknináms á Íslandi og auka aðsókn að því samhliða því að varpa ljósi
á fjölbreytt atvinnutækifæri í viðkomandi greinum að námi loknu. Skoðað
verði hvort nýta megi Íslandsmót iðn- og verkgreina sem fyrirmynd.
Stjórnvöld efni til samstarfs við fyrirtæki um kynningu á fjölbreyttum
atvinnutækifærum nemenda í verk- og tækninámi. Lögð verði áhersla á
fyrirtækjaheimsóknir á verk- og tækninámsmessu. Mennta- og
menningarmálaráðuneyti hafi frumkvæði að greiningu á mismunandi
vægi einstakra hópa á mótun viðhorfa nemenda til verk- og tæknináms og
miðlun á réttum upplýsingum til þeirra hópa, svo sem foreldra, jafnaldra
og kennara. Nýta þarf þekktar fyrirmyndir úr verk-, tækni- og skapandi
greinum atvinnulífsins til að auka áhuga og virðingu nemenda fyrir þeim
greinum. Leitað verði samstarfs við Ríkisútvarpið um sýningu á
verkgreinakeppninni „Gerðu betur“ í sjónvarpi. (Forsætisráðuneytið, 2012,
bls. 20)

Í nýlegri aðgerðaáætlun starfshóps á vegum mennta- og menningarmálaráðuneytis,

Sambands íslenskra sveitarfélaga og Samtaka iðnaðarins (2012) til að auka áhuga 10-15 ára

nemenda á raunvísindum og tækni kemur fram að efla þurfi jákvætt viðhorf og áhuga

grunnskólanemenda af báðum kynjum á raunvísindum og tækni með áhugaverðu og

markvissu námsframboði og kynningu á atvinnutækifærum í framtíðinni. Einnig kom fram að

fjölga þurfi tækifærum nemenda í grunnskóla til að sinna raunvísinda- og tækninámi.

Iðan fræðslusetur á Íslandi (2011) lét kanna viðhorf fagfólks í ýmsum iðngreinum á

Íslandi. Niðurstöður benda til þess að mikill meirihluti þeirra sem starfa í þeim faggreinum

sem voru kannaðir, væru ánægðir og stoltir af núverandi starfi sínu og þeir myndu mæla með

því við ungt fólk að það hæfi nám í sinni iðngrein.

Í nýlegri skýrslu frá Forsætisráðuneytinu kemur fram að á Íslandi ríki misvægi milli

menntunar og atvinnu hér á landi. Verulegt atvinnuleysi er meðal ungs fólks í tilteknum

vaxtargreinum, svo sem hugverkaiðnaði og í málmiðnaði er skortur á starfsfólki. Í tilteknum

greinum hugverkaiðnaðar hefur til að mynda verið áætlað að hægt væri að bæta við 1000

nýjum starfsmönnum á ári í nánustu framtíð með tiltekna verk- og tæknimenntun. Skortur á

slíku starfsfólki á heimamarkaði getur leitt til þess að vaxtarfyrirtæki þurfa að ráða inn erlent

vinnuafl eða jafnvel taka út sinn vöxt erlendis. Sú þróun er þegar hafin og má þar vísa til

fyrirtækja á borð við CCP, Össur, Marel, Héðinn og Framtak-Stálsmiðju (Forsætisráðuneytið,

2012).  Þessar tölur sýna að mikil þörf er á starfsmönnum á Íslandi með menntun á sviði tækni

og verkmenntunar á Íslandi.  

Í nýlegri skýrslu frá OECD (2013) sem nefnist Yfilitsskýrsla OECD um starfsmenntun

á Íslandi er fjallað um helstu styrkleika og veikleika íslenska starfsmenntakerfisins. Helstu

styrkleikar starfsmenntakerfisins hér á landi að mati höfunda skýrslunnar eru að aðilar

atvinnulífs á Íslandi eru reiðubúnir til þátttöku í starfsmenntakerfinu. Einnig þykir kerfið

einstaklega fjölbreytilegt og bjóða upp á marga möguleika, námsbrautir og námsleiðir. Sterkt

iðnnámskerfi er innan löggiltra starfsgreina sem byggir á árangursríku jafnvægi milli

starfsþjálfunar á vinnustað og utan hans og skýrum valkostum um framhaldsmenntun til

iðnmeistararéttinda eða eftir öðrum leiðum. Auk iðnnámsins nýta flestar starfsnámsbrautir á

framhaldsskólastigi sér vinnustaðanám. Skilvirk námsúrræði eru í boði fyrir fullorðna og

brottfallsnemendum er gert auðvelt að hefja nám og þjálfun að nýju. Viðurkenning á fyrra

námi er vel nýtt til að aðstoða fullorðna til að fara aftur í nám. Helstu veikleikar

starfsmenntakerfisins að mati höfunda skýrslunnar er að brottfall er mikið, þótt margir

nemendur snúi aftur í nám og þjálfun síðar, er þetta merki um lítil afköst og frestun á

námslokum. Leiðir til háskólanáms að loknu starfsnámi á framhaldsskólastigi eru stundum

óskýrar og erfitt að rata um kerfið. Tengsl milli starfsnáms að loknu framhaldsskóla- og

háskólanámi skortir oft svo fyrra nám er ekki metið. 

Náms- og starfsferilsþróun unglinga 

Áður en lengra er haldið er mikilvægt að skoða þær fræðilegu kenningar sem liggja að baki

viðfangsefni rannsóknarinnar. Undirbúningur fyrir náms- og starfsval á unglingsárum er

mikilvæg forsenda árangursríkrar náms- og starfsferilsþróunar allt lífið og tengist náið

vellíðan  unglinga (Sharf, 2010). Ýmsar kenningar í náms- og starfsráðgjöf hafa skoðað náms-

og starfsferilsþróun (e.career development theories) barna og unglinga sérstaklega

(Gottfredson, 1981; Super 1957; Rojewski; 1997; Lent, Brown og Hackett, 2000).  

Kynjabreytan er talin einn mikilvægasti áhrifaþátturinn í náms- og starfsferilsþróun

hjá unglingum (Rojewski og Hill, 1998; Sharf, 2010). Kenning Lindu Gottfredson (1981) um

sjálfssköpun, afmörkun og málamiðlun (e.Gottfredson's theory of self-creation,

circumscription and compromise) leggur meðal annars áherslu á að skoða áhrif kynferðis á

náms- og starfsferilsþróun unglinga.  Gottfredson lýsir í kenningu sinni að einstaklingurinn

fari út í flókinn heim með einfalt kort í huganum af störfum (e. cognitive map of occupations).

Störfin eru sett í þrjár víddir sem eru virðing, kynferði og starfssvið. Einstaklingurinn

staðsetur sig á víddirnar út frá því hvernig hann sér sjálfan sig. Gottfredson skoðar hvernig

börn skynja störf út frá staðalmyndum starfa og hvernig ungt fólk tekst á við náms- og

starfsval. Hið síbreytilega umhverfi hefur áhrif á ákvarðanir okkar og það hafi mikið að segja

við þróun áhuga, viðhorfa og færni hjá börnum og unglingum. Gottfredson bendir á að við

erum virkir þátttakendur í samspilinu milli líffræðilega sjálfsins og hins síbreytilega

umhverfis. Börn allt niður í 3 ára læra hvað störf telja viðeigandi fyrir karla og konur og útfrá

þeim hugmyndum útiloka þau ákveðin störf, meðal annars vegna kynhlutverka í samfélaginu

og virðingarstöðu. Sem dæmi gæti stúlka útilokað starf sem vörubílstjóri vegna þess að hún

telur það ekki viðeigandi starf fyrir stúlku. Þegar börn og unglingar útiloka ákveðin störf með

tilliti til kynhlutverka og virðingarstöðu gera þau sér oft ekki sjálf grein fyrir því að þau eru að

fækka verulega möguleikum á framtíðarstarfi.  Um níu ára aldur eru þessar kynjahugmyndir

orðnar staðfastar og þau störf sem tilheyra hinu kyninu eru ekki íhuguð á því stigi. Það er ekki

fyrr en síðar sem einstataklingar fara að hugsa um aðra þætti eins og eigin áhuga og hæfni,

virðingu starfa og hvað þurfi að gera til að öðlast starfið. Þegar unglingar þurfa að taka

ákvörðun um hvaða störf þeir ætla að útiloka, er líklegt að þeir sæki ráð frá kennurum,

foreldrum, vinum og fleirum. Þegar einstaklingar eru reiðubúnir að taka ákvörðun um nám

eða starf er líklegt að þeir geri málamiðlun (e.compromise) . Málamiðlun getur að mati

Gottfredson verið mikil, miðlungs eða lítil þegar velja á starf. Ef málamiðlun er lítil er líklegt

að starf sé valið sem samrýmist áhuga. Ef málamiðlun er í meðallagi fórna menn frekar

áhuganum en kyni og virðingu og ef málamiðlun er mikil mun kynjabreytan ráða ákvörðun

um en hvorki virðing né áhugi. Gottfredson lýsir þremur þáttum í málamiðlunarferlinu sem

getur skapað erfiðleika við að taka ákvarðanir um nám eða starf.

1. Af hverju hefur ungt fólk takmarkaðar upplýsingar um hvernig eigi að komast inn í nám

sem það hafa áhuga á? Flestir unglingar virðast fá upplýsingar frá vinum eða fjölskyldu.

2. Hvernig hefur hegðun einstaklinga áhrif á námstengdar eða starfstengdar upplýsingar (e.

educational or occupational information)?  Oft getur verið erfitt að afla upplýsinga um nám

og störf. 

3. Hvaða þætti er ungt fólk mest og minnst tilbúið til að gefa upp á bátinn þegar það getur

ekki valið sér óskastarf eða nám?

Nokkrar kenningar og rannsóknir í náms- og starfsráðgjöf hafa skoðað áhrif

félagslegrar stöðu, svo sem búsetu og menntunar foreldra á viðhorf til náms. Kenning

Gottfredson (1981) var ein fyrsta kenningin sem lagði áherslu að skoða áhrif félagslegrar

stöðu á hugsun unglinga um störf, sérstaklega varðandi virðingarstöðu starfa.  Önnur kenning

sem leggur áherslu á að skoða þætti sem tengjast félagslegri stöðu er til dæmis Félags og

hugræn kenning um starfsferil (e. social cognitive career theory - SCCT) (Lent o.fl. 2000).

Kenningin leggur áherslu á þrjá mikilvæga áhrifaþætti á náms- og starfsval sem eru: trú á

eigin færni (e.self efficacy) , væntingar um árangur (e.outcome expectations) og markmið

(e.goals). Mest áhersla er lögð á trú á eigin færni þar sem átt er við trú einstaklingsins á eigin

getu og hæfileika og trú til að ná eigin markmiðum. Þessi trú einstaklingsins á eigin færni

hefur áhrif á hvernig ákvarðanir eru teknar og hvernig nám og starf er valið (Brown og Lent,

2000). Í SCCT er gert ráð fyrir að bæði kynferði og kynþáttur geti haft áhrif á hvernig fólk

skynjar möguleika sína til starfa. Er þá bæði átt við að félagsstaðan geti haft áhrif á það hvaða

hindranir fólk sér á veginum, hvaða möguleika það sér í stöðunni og hvar það á von á

stuðningi við starfsval sitt. Grunnur SCCT liggur í félagskenningu (e. social cognitive theory)

Bandura þar sem lögð er áhersla á heildstætt og gagnvirkt samspil á milli fólks, hegðunar þess

og umhverfis. Rannsóknir sýna að á unglingsárunum gera þau sér grein fyrir að ákveðin störf

gefa meira möguleika en önnur á efnislegum gæðum og virðingarstöðu (Diemer og Ali,

2009). Gorman (1998) rannsakaði áhrif félagslegrar stöðu (e. social class) foreldra á viðhorf

þeirra til náms barna sinna. Niðurstöður hans sýndu að viðhorf foreldra til áframhaldandi

náms tengist menntunarstigi foreldra og hvaða upplifun þeir höfðu haft af námi sínu. Pettit,

Davis- Kean og Magnuson (2009) telja enn fremur að þau samskipti sem fram fara á

heimilum barna og unglinga móti viðhorf þeirra og væntingar til náms til frambúðar og að

þessi sömu viðhorf hafi afgerandi þýðingu fyrir nám þeirra og árangur. 

Hér á eftir verður fjallað um íslenskar og erlendar rannsóknir sem hafa verið gerðar á

viðhorfum ungs fólks til bóknáms og starfsnáms útfrá kyni, búsetu og menntun foreldra.

Rannsóknir á viðhorfum ungs fólks til bóknáms og starfsnáms útfrá kyni,
búsetu og menntun foreldra

Guðbjörg Vilhjálmsdóttir (2005) gerði rannsókn á starfshugsun 911 unglinga í 10. bekk með

tilliti til virðingar starfa. Mæling á starfshugsun var gerð með því að leggja fyrir lista með 11

störfum (bifvélavirki, flutningabílstjóri, grunnskólakennari, hjúkrunarfræðingur,

verkfræðingur, læknir, rafsuðumaður, rafvirki, ritari, sjómaður og sölumaður). Í niðurstöðum

rannsóknar hennar kom fram kynjamunur í hugsun um störf hjá unglingum. Til dæmis gefa

strákar störfum sem snúa að tæknistörfum og verkfræði, meira vægi en störfum sem snúa að

umhyggju og stelpur gefa störfum sem snúa að umhyggju og kennslu meira vægi en störfum

sem snúa að tæknistörfum og verkfræði.  Í niðurstöðum rannsóknarinnar kom fram að kynin

voru sammála um hvaða störf töldust kvenleg eða karlleg. Rannsókn Mendez og Crawford

(2002) leiddi í ljós að áhugi stúlkna á hefðbundnum karlastörfum var meiri en áhugi stráka á

hefðbundnum kvennastörfum. Einnig leiddi rannsóknin í ljós að stúlkur höfðu áhuga á fleiri

störfum en strákar. Rannsóknir hafa enn fremur leitt í ljós að unglingsstúlkur velja frekar störf

sem hafa mikla eða litla virðingarstöðu á meðan drengir velja fremur störf sem teljast hafa

miðlungs virðingarstöðu (Gottfredsson og Holland, 1975; Rojewski og Yang, 1997).

 Svanhildur Svavarsdóttir (2010) skoðaði námsval hjá nemendum í 10. bekk. Í

niðurstöðum rannsóknarinnar kom fram að meirihluti nemenda hafði áhuga á að sækja um á

bóknámsbraut. Tæpur fjórðungur stráka hafði áhuga á að sækja um iðnnám en áhugi á

iðnnámi kom aðeins fram hjá 4% stelpna. 23% stelpna og 14% stráka sögðust líka betur við

bóklegt nám, en verklegt og 49% stelpna og 54% stráka sögðust líka betur við verklegt nám.

Munur kom fram á vali nemenda á námsbraut út frá því hvort þeir höfðu áhuga á verklegu eða

bóklegu námi. Allir nemendur sem kunnu best við bóklegt nám ætluðu að sækja um á

bóknámsbraut. Af þeim nemendum sem líkaði best við verklegt nám stefndi einungis

fjórðungur á að sækja um á iðnnámsbraut.   

 Í rannsókninni Ungt fólk 2012 voru skoðuð námsáform stúlkna og drengja í 9. og 10.

bekk. Þar kom fram bæði munur eftir kyni og búsetu. Hærra hlutfall stúlkna en stráka stefndu

á bóknám og hærra hlutfall stráka en stelpna stefndu á starfsnám. Hærra hlutfall nemenda á

landsbyggðinni stefndu á starfsnám, miðað við nemendur á höfuðborgarsvæðinu. Árið 2006

sögðust um 15% nemenda í 9. og 10. bekk telja líklegt að þeir veldu starfsnám í

framhaldsskóla, 13% árið 2009 og 18% árið 2012. Þá benda niðurstöður úr svörum 8.

bekkinga til þess að áhugi á verknámi minnki eftir því sem nær dregur lokum grunnskóla

(Rannsóknir og greining, 2012). 

Almar M. Halldórsson og Ragnar F. Ólafsson (2007) skoðuðu hugmyndir 15 ára

ungmenna árin 2000, 2003 og 2006 um framtíðarstarf. Helstu niðurstöður rannsóknarinnar

benda til þess að áfram sé mikil ásókn í störf sem krefjast sérfræðimenntunar á háskólastigi.

Tæp 60% 15 ára ungmenna stefndu á störf af því tagi um þrítugt. Um 50% drengja sækist eftir

slíkum störfum en um 65% stúlkna árið 2006. Þetta er mun hærra hlutfall en var á

vinnumarkaði (innan við 20%) þegar rannsóknin var gerð. Önnur störf sem ungt fólk hefur

áhuga á eru störf sérmenntaðra tækna, þjónustu- sölu og afgreiðslustörf og störf við ýmsar

iðngreinar. Um 93-96% ungs fólks hafði áhuga á störfum í þessum starfabálkum að

sérfræðingsstörfunum meðtöldum, árin sem rannsóknirnar voru gerðar. Áhugi drengja á

iðngreinum óx nokkuð árið 2003 og hefur hann haldist óbreyttur síðan árið 2006. Áhugi á

störfum í þjónustu, sölu og afgreiðslu (einkum stúlkna) og sérmenntaðra tækna hefur hins

vegar minnkað nokkuð frá 2000 til 2006. Loks hafði nánast enginn áhuga á störfum

skrifstofufólks (ritara og gjaldkerastörf), störfum bænda og sjómanna, véla- og vélgæslufólks

og ósérhæfðum störfum verkafólks. Innan við 2% ungmenna höfðu áhuga á hverjum þessara

starfabálka. Það virðist því vera tölvuvert ósamræmi milli vinnumarkaðarins og væntinga

ungmenna. Upplýsingar um væntingar unga fólksins sýna þó hvert hugur þeirra stefnir og

breytingar milli ára endurspegla vafalaust raunverulegar sveiflur í áhuga og ásókn í ólík störf.

Hugmyndir um aukið mikilvægi menntunar sem haldið er mjög á lofti virðast eiga

hljómgrunn hjá ungu fólki, ekki síst stúlkum. 

Í áhugasviðskönnunum hefur komið fram nokkur kynjamunur á starfsáhuga. Kenning

J. L. Holland (1997) um persónuleika og starfsumhverfi, byggist á því að hægt sé að flokka

persónugerðir og starfsumhverfi í sex svið. Kenningin gerir einnig ráð fyrir að með auknu

samræmi milli manngerða annars vegar og starfsumhverfis hins vegar, megi búast við því að

einstaklingurinn sýni ánægju og árangur í starfi sínu. Sviðin sex nefnast: Handverksvið,

vísindasvið, listasvið, félagssvið, athafnasvið og skipulagssvið. Handverksssvið lýsir

manngerðum sem líkar vel að að vinna með höndunum og beita alls kyns verkfærum, tækjum

og tólum. Vísindasvið lýsir þeim sem hafa gaman af því að leysa vandamál með vísindalegum

aðferðum, útreikningum og rannsóknum og beita rökhugsun. Listasvið lýsir þeim sem hafa

mestan áhuga á að vinna að sköpun og tjáningu. Þeim finnst oft mikilvægara að tjá

tilfinningar sínar heldur en að nota rökhugsun og kjósa gjarnan að vinna sjálfstætt og vera

frumlegir. Félagssvið lýsir þeim sem hafa áhuga á mannlegum samskiptum, á að hjálpa

öðrum, leiðbeina eða kenna. Samvinna, skipting ábyrgðar og sveigjanleiki í samskiptum

skipta þá mestu máli í starfi. Athafnasvið lýsir þeim sem hafa áhuga á að ná fram ákveðnum

markmiðum, persónulegum eða efnahagslegum. Þeir vilja vinna með öðrum en hafa mestan

áhuga á að stjórna og hafa áhrif.  Skipulagssvið lýsir þeim sem vilja hafa gott skipulag á sinni

vinnu. Þeir vilja vinna við skýrt afmörkuð verkefni þar sem hægt er að leita skynsamlegra og

hagnýtra lausna á vandamálum. Þeir eru áreiðanlegir, vilja hafa reglu á hlutunum og vinna

gjarnan með gögn og skýrslur.

Holland (1997) sýndi fram á að karlmenn eru líklegri en konur til að mælast hátt á

handverkssviði, vísindasviði og athafnasviði, á meðan konur eru líklegri en karlar til að

mælast hátt á félagssviði, listasviði og skipulagssviði. Í rannsókn Betz og Fitzgerald (1987)

kom fram að konur mældust mun hærri en karlar á félagssviði og nokkuð hærri á listasviði og

skipulagssviði. Karlar mældust mun hærri á handverksviði og nokkru hærri á vísindasviði og

athafnasviði, en konur. Meginniðurstaðan var sú að konur sýndu frekar áhuga á

umönnunarstörfum eins og kennslu og störfum sem tengdust mannlegum samskiptum en

karlar höfðu frekar áhuga á störfum á handverkssviði. Þeir höfðu einnig áhuga á störfum sem

tengdust raunvísindum, tækni og stjórnunarstörfum (Betz og Fitzgerald, 1987). Í rannsókn

Önnu Maríu Pétursdóttur, Hildigunnar Gunnarsdóttur og Kristínar Magnúsdóttur (1996) kom

fram að af 200 grunnskólanemendum sem tóku áhugasviðskönnun þá reyndust stúlkurnar

hærri á þáttum sem tengdust félags- og listasviðum Hollands en drengirnir voru hærri á

þáttum sem tengdust handverks- og vísindasviðum. 

 Fjölmargar íslenskar og erlendar rannsóknir hafa skoðað áhrif búsetu og menntunar

foreldra á viðhorf til náms í framhaldssskóla. Í rannsókn Guðrúnar Á. Stefánsdóttur (2007) á

starfshugsun unglinga kom fram að munur var á starfshugsun þeirra eftir búsetu, það er

hversu mikinn áhuga þau sýndu mismunandi störfum og hversu mikla virðingu þau báru fyrir

störfum. Ungmenni á landsbyggðinni sýndu meiri áhuga á og báru meiri virðingu fyrir

verkamanna- og iðnaðarstörfum heldur en ungmenni á höfuðborgarsvæðinu. Ekki kom fram

munur á mati ungmennanna á störfum sem krefjast háskólamenntunar eða á störfum í

þjónustu. Olga Sveinbjörnsdóttir (2012) skoðaði val 10. bekkinga á Suðurlandi og

Norðurlandi eystra á námi í framhaldsskóla í ljósi mismunandi námsframboðs í

framhaldsskólum í heimahéraði. Könnunin náði til 171 nemanda á Suðurlandi og 150

nemenda á Norðurlandi eystra. Helstu niðurstöður hennar voru þær að meirihluti nemenda í

10. bekk valdi námsbraut í framhaldsskóla í samræmi við áhuga. Langflestir nemendur ætluðu

að velja bóknámsbraut til stúdentsprófs og flestir nemendur höfðu mikinn eða nokkurn áhuga

á þeim brautum. Næstflestir höfðu mikinn eða nokkurn áhuga á listnámsbrautum og þar á eftir

brautum í matvæla- og ferðaþjónustugreinum. Ekki kom fram munur eftir búsetu á námsvali

og heldur ekki á samræmi milli námsvals og áhuga og því eru fyrirætlanir nemenda

landshlutanna áþekkar. Munur kom fram eftir búsetu á áhuga nemenda á bóknámsbrautum til

stúdentsprófs og á brautum í matvæla- og ferðaþjónustugreinum. Fleiri nemendur á

Suðurlandi en á Norðurlandi eystra höfðu mikinn eða nokkurn áhuga á bóknámsbrautum til

stúdentsprófs en aftur á móti höfðu fleiri nemendur á Norðurlandi eystra en á Suðurlandi

mikinn eða nokkurn áhuga á matvæla- og ferðaþjónustugreinum. Í rannsókn Jóns Torfa

Jónassonar og Kristjönu Stellu Blöndal (2002) leiddu niðurstöður í ljós að ungt fólk úti á landi

er tvisvar sinnum líklegra til þess að kjósa verk- og starfsnám heldur en jafnaldrar þeirra á

höfuðborgarsvæðinu. Sigrún Guðjónsdóttir og Vilborg Guðrún Sigurðardóttir (2007) gerðu

könnun á viðhorfum nemenda til náms, eftir búsetu þeirra. Þátttakendur í rannsókninni voru

86 nemendur í 9. bekk í grunnskólum á Ísafirði og í Kópavogi. Rannsóknin var framkvæmd

með fyrirlagningu spurningalista. Staðhæfingar, sem meta áttu atriði er tengdust viðhorfi

nemenda til náms, voru þáttagreindar. Þáttagreiningin skilaði fimm þáttum, þættirnir voru;

metnaður, værukær, innri áhugahvöt, ytri áhugahvöt og sjálfsmynd. Helstu niðurstöður

rannsóknarinnar voru þær að ekki var marktækur munur á milli þátttakenda eftir búsetu þeirra

í flestum þeirra þátta sem athugaðir voru. Draga má þá ályktun út frá niðurstöðum

rannsóknarinnar að búseta hafi ekki lykiláhrif á viðhorf nemenda til náms. 

Í mörgum rannsóknum kemur fram að foreldrar eru sterkasta fyrirmynd barna og það

skiptir máli hvaða álit þau hafa á skólamálum, hvort þau styðji og hvetji barn sitt í námi í

grunnskóla og til framhaldsskólanáms (Amalía Björnsdóttir; Baldur Kristjánsson og Börkur

Hansen, 2010; Bong 2008; Jón Torfi Jónasson og Kristjana Stella Blöndal, 2002; Schultheiss,

Palma og Manzi, 2005). Ýmsar rannsóknar hafa skoðað tengls menntunar foreldra og viðhorfa

til náms. Gorman (1998) rannsakaði áhrif félagslegrar stöðu (e. social class) foreldra á

viðhorf þeirra til náms barna sinna. Niðurstöður hans sýndu að viðhorf foreldra til

áframhaldandi náms tengist menntunarstigi foreldra og hvaða upplifun þeir höfðu haft af námi

sínu. Pettit, Davis- Kean og Magnuson (2009) telja að þau samskipti sem fram fara á

heimilum barna og unglinga móti viðhorf þeirra og væntingar til náms til frambúðar og að

þessi sömu viðhorf hafi afgerandi þýðingu fyrir nám þeirra og árangur.

McKenna og Ferrero (1991) skoðuðu viðhorf tæplega 6.000 9. bekkinga í

Pennsylvaniu til starfsnáms almennt, og hvort þeir gætu hugsað sér að fara í starfsnám í

framhaldsskóla. Niðurstöður þeirra voru þær að mun hærra hlutfall stúlkna (85%) en drengja

(52%) sögðust geta hugsað sér að vinna við störf sem krefðust starfsmenntunar. Drengir í

dreifbýli (30%) og stúlkur í þéttbýli (22%) voru líklegust til að velja starfsnám eftir

grunnskóla. 

Nokkrar rannsóknir hafa einnig skoðað viðhorf til bóknáms- og starfsnáms með tilliti

til möguleika að námi loknu, til dæmis launa, starfsmöguleika og fleiri þátta. Awang o.fl.

(2011) skoðuðu viðhorf (e. image) og hollustu (e. loyalty) nemenda til iðn- og tæknináms í

fjórum framhaldsskólum í Malasíu. Niðurstöður leiddu í ljós að flestir þátttakendur höfðu

jákvætt viðhorf til starfsnáms og töldu að það gæti gefið góða möguleika til að fá áhugavert

starf, góða starfsmöguleika, góða tekjumöguleika og væri hagnýtt. Einnig töldu þeir að námið

kenndi bæði bóklega og verklega færni og væri góður grunnur undir frekara nám á

háskólastigi. Í rannsókn frá Eurobarometer (2011) voru tekin viðtöl við 26.840 þegna í

Evrópusambandinu 15 ára og eldri. Helstu niðurstöður voru þær að næstum þrír af hverjum

fjórum höfðu jákvætt viðhorf til starfsnáms. Jafnframt taldi mikill meirihluti eða 82% að

starfsnám þjálfaði færni sem atvinnulífið og atvinnurekendur þurfi á að halda. Tæpur

helmingur taldi að starfsnám undirbúi fólk fyrir að stofna fyrirtæki, um helmingur að

starfsnám þjálfaði samskiptafærni og teymisvinnu, þrír af hverjum fjórum töldu að starfsnám

og starfsþjálfun væri gott nám og 68% töldu að starfsnám og starfsþjálfun hvetti fólk til

frekara náms. Um helmingur taldi að starfsnám og starfsþjálfun veitti ungu fólki tækifæri til

að fá virðingarverð störf í samfélaginu. 

Ljóst er að ýmsir þættir hafa áhrif á námsval unglinga að loknu skyldunámi í

grunnskóla. Námsval unglinga er kynbundið og foreldrar og jafningar hafa áhrif á val

nemenda í námi  (Bong 2008; Jón Torfi Jónasson og  Kristjana Stella Blöndal 2002;

Schultheissi o.fl., 2005). Einnig virðast umhverfisþættir, eins og búseta hafa nokkuð að segja,

þó rannóknir séu misvísandi (McKenna og Ferrero, 1991; Olga Sveinbjörnsdóttir, 2012).

Mikil umræða fer fram í samfélaginu um mikilvægi starfsnáms fyrir einstaklinga, fyrirtæki og

þjóðir. Því er mikilvægt að stjórnvöld og aðrir aðilar sem koma að stefnumótun í

menntamálum geri sér grein fyrir afstöðu unglinga til bók- og starfsnáms, hvaða þættir hafa

áhrif á hana, hvernig hún tengist vali á námi í framhaldsskóla og hvaða möguleika þeir telja

að námið gefi. Einnig er mikilvægt að unglingar, foreldrar, kennarar og aðrir fái nægilegar og

áreiðanlegar upplýsingar um námsframboð á framhaldsskólastigi.

Færnikröfur starfa og mikilvæg færni  á vinnumarkaði

Á vinnumarkaði 21. aldarinnar mun ákveðin færni eða færniþættir (e. skills) verða

mikilvægir fyrir starfsmenn og þurfa þeir að tileinka sér þessa færni, til að verða sem hæfastir

í starfi. Ný tækni, einkum fjarskiptatæknin og breytt viðskiptaumhverfi mun auka kröfur til

starfsmanna í nánast öllum störfum í nánustu framtíð. Ef fyrirtæki ætla að standast samkeppni

í alþjóðlegu umhverfi þurfa þau á hæfum starfsmönnun að halda. Liður í því, er að leggja

áherslu á starfsmenntun og símenntun starfsmanna. Talið er að sveigjanleiki, færni í

samskiptum við viðskiptavini og til samvinnu á vinnustað skipti nú meira máli en áður þar

sem starfsmenn þurfa sífellt meira að vinna við í teymum (Gerður G. Óskarsdóttir, 2000).  Í

rannsóknum hefur verið reynt að draga fram þá færniþætti sem eru eftirsóttir á vinnumarkaði

21. aldarinnar. Ekki hefur verið sett fram ein flokkun eða niðurstaða sem fræðiheimurinn

sameinast um. Hugtakið ,,mjúkir færniþættir“ (e. soft skills) hefur verið notað um þessu

mikilvægu færniþætti. Ljóst er að fag- og tækniþekking er grundvöllur að mörgum störfum,

en hæfni eða vanhæfni í hinum mjúku færniþáttum eykur þá eða minnkar líkur þeirra, sem

hafa viðkomandi gráðu, á að fá eftirsótt starf. Þessir mjúku færniþættir eða samskiptaþættir

eru meðal annars að eiga auðvelt með samskipti, geta unnið sjálfstætt og í teymi, búa yfir

aðlögunarhæfni til að bregðast við breytingum og getu til að leysa vandamál. Frumkvæði til

að leita nýrra leiða og skapa nýja möguleika skiptir einnig miklu máli. Auk þessa þurfa

starfsmenn að geta skipulagt vinnu sína, haft yfirsýn yfir margþættar upplýsingar og beitt

greiningarfærni ásamt uppbyggilegri gagnrýni (Trilling og Fadel, 2010).

Gerður G. Óskarsdóttir (2000) kannaði að hve miklu leyti, reyndi á almenna

færniþætti, þ.e. grundvallarfærni í lestri, ritun og reikningi, færni í tjáningu, samskiptum og

samvinnu, hugmyndaauðgi, frumkvæði, færni í að leysa vandamál, skipuleggja verk og færni í

meðferð gagna og upplýsinga í störfum ungs fólks sem var að hasla sér völl í atvinnulífinu og

hvort menntun skipti máli í þeim efnum. Spurningakönnun var lögð fyrir 1000 manna

slembiúrtak úr hópi Íslendinga sem fæddust árið 1969. Niðurstöður hennar benda til þess að í

nánast öllum störfum svarenda reyndi á samskipti og tjáningu. Fólk sem lokið hafði námi í

framhaldsskóla eða háskóla stundaði fremur þau störf sem reyndu á kunnátta í lestri, skrift og

reikningi. Það sama átti við um ýmis konar stjórnunar- og skipulagsfærni og færni í að fást við

gögn og upplýsingar. Aftur á móti virtist menntun starfsmanna ekki hafa áhrif á það hvort

störf þeirra fælu í sér ákvarðanatöku eða veittu svigrúm til frumkvæðis.  Í skýrslu frá

Starfsmenntastofnun Evrópu - Cedefop (2010) sem nefnist New skills for new jobs: The way

forward kemur fram að Evrópuþjóðir þurfi að leggja áherslu á að þjálfa færniþætti til að efla

samkeppnishæfni og draga úr atvinnuleysi. Í skýrslunni kemur fram að skólar og fyrirtæki

þurfi að þjálfa færniþátti eins og samskipti, kunnáttu í stærðfræði, tækni, upplýsingatækni,

teymisvinnu, sveigjanleika, breytingastjórnun og undirbúning undir ævilangt nám.  

Rannsóknarspurningar

1a. Hvaða viðhorf hafa nemendur í 10. bekk til gildis bóknáms og starfsnáms í 

framhaldsskóla ? 

1b. Er munur á viðhorfum þeirra eftir kyni, búsetu og menntun foreldra? 

2a. Hver er afstaða nemenda  í 10. bekk til bóklegra og verklegra greina í grunnskóla?

2b. Er munur á afstöðu þeirra eftir kyni, menntun foreldra og búsetu?

3a. Í hvaða nám stefna nemendur í 10. bekk í framhaldsskóla (bóknám, starfsnám eða 

listnám)?

3b. Eru tengsl á milli þess hvort nemendum líkar betur við bóklegar og verklegar greinar í 

grunnskóla og fyrirhuguðu námsvali í framhaldsskóla?

4. Hvar hafa nemendur í 10. bekk fengið upplýsingar um bók-, starfs- og listnám í 

framhaldsskóla?

5. Eru tengsl milli þess hvort nemendur telja sig hafa fengið nægar upplýsingar um 

bók- ,  starfs-  og listnám og fyrirhugaðs  námsvals í framhaldsskóla?

Aðferð 

Þátttakendur

Rannsakandi hafði samband við 10 grunnskóla á höfuðborgarsvæðinu og á landsbyggðinni

(öllum landshlutum), með hentugleikaúrtaki. Fjórir grunnskólar, tveir á höfuðborgarsvæðinu

og tveir á landsbyggðinni veittu leyfi fyrir rannsókninni. Einn skólanna á landsbyggðinni var í

stærri kaupstað og einn úr sjávarþorpi. Sex skólar neituðu þátttöku í rannsókninni vegna anna

í skólastarfi. Einnig var lagt fyrir í Vinnuskólanum í Reykjavík, Norðurlandi og á

Seltjarnarnesi til að ná tilteknum fjölda þátttakenda. Þar sem sex skólar neituðu þátttöku í

rannsókninni ber að taka niðurstöðum með ákveðnum fyrirvara. Þátttakendur í rannsókninni

voru 173 nemendur sem voru að ljúka 10. bekk vorið 2013. Þeir voru úr grunnskólum í

Reykjavík og af landsbyggðinni. Strákar voru 99 (57%) og stelpur 74 (43%). 88 (51%)

nemenda bjuggu á  höfuðborgarsvæðinu og 85 á landsbyggðinni (49%).

Framkvæmd

 Skólastjórum grunnskólanna sem tóku þátt í rannsókninni var sent bréf með upplýsingum um

könnunina (sjá fylgiskjal 4). Jafnframt var foreldrum/forráðamönnum nemenda sent bréf með

upplýsingum um könnunina og þeir beðnir að hafa samband við rannsakanda ef þeir væru

andvígir því að barnið þeirra tæki þátt (sjá fylgisjal 3). Rannsóknin fór fram 27. maí – 20. júlí

2013. Nemendum var greint frá því að það tæki um það bil 10-15 mínútur að svara listanum.

Flestir svöruðu á þeim tíma.  

Mælitæki

Til þess að meta viðhorf nemenda í 10. bekk til gildis bóknáms og starfsnáms var saminn

spurningalisti. Til hliðsjónar var stuðst við spurningalista sem nefnist The Image of Vocational

Education Scale. Sá listi hefur sýnt viðunandi áreiðanleika og réttmæti (Gilbertson, 1995).

Einnig var stuðst við spurningalista í rannsókn Awang, o.fl. (2011) sem byggir að hluta til á

The Image of Vocational Education Scale. Spurningalistinn í rannsókn minni skiptist í fimm

þætti:

Viðhorf til náms og námsvals í framhaldsskóla. Viðhorf til náms voru metin með atriðum um

hvort nemendum líki betur við bóklegar eða verklegar greinar í grunnskóla. Svarmöguleikar

voru þrír: ,,Líkar betur við bóklegar greinar, ,,Líkar betur við verklegar greinar“ og ,,Ég get

ekki gert upp á milli bóklegra og verklegra greina“. Nemendur voru jafnframt spurðir hvort

þeir stefndu á bóknám, starfsnám eða listnám í framhaldsskóla. Svarmöguleikar voru

fimm: ,,Bóknám“, ,,Starfsnám“, ,,Listnám“ ,  ,,Veit ekki“ og  ,,Ætla ekki í framhaldsskóla“.

Upplýsingar um nám. Nemendur voru spurðir um hve miklar eða litlar upplýsingar þeir hafa

fengið um bóknám, starfsnám og listnám með eftirtöldum leiðum: ,,Hjá náms- og

starfsráðgjafa“, ,,Í náms- og starfsfræðslu“, ,,Hjá kennara“, ,,Á heimasíðum

framhaldsskólanna“, ,,Hjá vinum“, ,,Hjá foreldrum/forráðamönnum“, ,,Hjá eldri

systkinum“, ,,Hjá ættingjum“, ,,Í opnum húsum hjá framhaldsskólum“ og ,,Á hverfiskynningu

framhaldsskólanna“. Atriðin voru mæld á sex punkta kvarða frá ,,Mjög miklar uppýsingar“

til ,,Engar upplýsingar“. Einnig var spurt um hvort nemendur töldu að þeir hafi fengið nægar

upplýsingar um bóknám, iðn- og verknám og listnám og hvort nemendur töldu að kynna

þyrfti betur nám í framhaldsskóla. Atriðin voru mæld á þriggja punkta kvarða og voru

möguleikarnir: ,,Já“, ,,Nei“, ,,Veit ekki“.

Afstaða til gildis bóklegs og verklegs náms. Nemendur voru beðnir að taka afstöðu um

fullyrðingar sem snertu bóknám, iðn- og verknám og listnám. Dæmi um spurningar:  ,, Kennir

færni sem er mikilvæg fyrir starfsframa minn“, ,,Er aðallega fyrir þá sem stefna á

háskólanám“, ,,Útskrifar nemendur sem eru færir í teymisvinnu“. Fullyrðingar voru mældar á

fjögurra punkta kvarða frá  ,,Mjög sammála“ til ,,Mjög ósammála“. 

Menntun foreldra: Spurt var um menntun móður og föður og voru svarmöguleikarnir fjórir:

Grunnskólapróf eða annað skyldunám “, ,,Iðn- og verknám“, ,,Bóklegt framhaldsskólapróf“

og ,,Háskólapróf “.  

Kyn og búseta: Spurt var um kyn nemenda og búsetu (höfuðborgarsvæðið/landsbyggð).

Úrvinnsla

Í tölfræðilegri úrvinnslu gagna var notast við forritið SPSS, útgáfu 21. Notuð var lýsandi

tölfræði, leitandi þáttagreining, atriðagreining og marktektarprófin kí-kvaðrat, t-próf og

einhliða dreifigreining.

Niðurstöður

Í þessum kafla verður gerð grein fyrir niðurstöðum rannsóknarinnar í fjórum hlutum. Í fyrsta

hluta eru kynntar niðurstöður leitandi þáttagreiningar á atriðum um afstöðu nemenda til gildis

bóklegs og verklegs náms í framhaldsskóla. Í öðrum hluta eru kynntar niðurstöður um afstöðu

nemenda til bóklegra og verklegra greina í grunnskóla og hversu líklegt sé að þeir velji

bóknám eða starfsnám í framhaldsskóla, eftir kyni, búsetu og menntun foreldra. Í þriðja hluta

er fjallað um hvar og hversu miklar upplýsingar nemendur hafa fengið upplýsingar um

námsframboð í framhaldsskóla og hvernig það tengist námsvali í framhaldsskóla. Í fjórða

hluta er fjallað um afstöðu nemenda til gildis bóknáms og starfsnáms og greining eftir kyni,

búsetu og menntun foreldra.

1. Þáttagreining rannsóknarbreyta

Notuð var leitandi þáttagreining á atriðum sem vísa til afstöðu nemenda til gildis bóknáms og

starfsnáms. Notuð var meginásagreining (e. principal axis factoring) og hornskakkur

snúningur (e. oblimin rotation) . Framkvæmdar voru tvær greiningar; annars vegar fyrir

bóknám og hins vegar starfsnám og komu fram þrír sambærilegir þættir með eigingildi hærra

en einn í hvorri greiningu. Um er að ræða þættina viðhorf til náms- og starfsmöguleika í

kjölfar náms (e. job petential/futrue career potential), hentar ákveðnum nemendahópi (e. low

entry qualification) og námið þjálfar færni til samskipta og samvinnu (e. social values).

Niðurstöðurnar eru birtar í töflum 1 og 2.  Hlóðu öll atriðin yfir 0,3 á eigin þátt sem er algeng

viðmiðunarkrafa (Einar Guðmundsson og Árni Kristjánsson, 2005) og niðurstöður voru

þáttalega hreinar. Fyrir bæði viðhorf til gildis bóknáms og starfsnáms reyndist innri

áreiðanleiki vera viðunandi með alpha gildi yfir 0,7 fyrir náms- og starfsmöguleika (bóknám:

α = 0,83; starfsnám  α = 0,84) og þjálfun færni til samskipta og samvinnu (bóknám: α = 0,84;

starfsnám  α = 0,83). Aftur á móti var innri áreiðanleiki undir viðmiðunarmörkum fyrir

þáttinn að námið henti ákveðnum nemendahópum bæði fyrir bóknám (α = 0,49 ) og starfsnám

(α = 0,38) og þeim þætti var því sleppt í frekari úrvinnslu.

Tafla 1.  Niðurstöður þáttagreiningar fyrir afstöðu til bóknáms

Þáttur 1 Þáttur 2 Þáttur 3

Náms- og starfsmöguleikar 

Útskrifar nemendur sem eiga möguleika á starfi 
sem veitir starfsánægju

0,82

Veitir möguleika á að fá góða vinnu að námi 
loknu

0,72

Veitir möguleika á að vinna við áhugavert starf að
námi loknu

0,65

Útskrifar nemendur sem eiga möguleika á að fá 
fjölbreytt störf

0,57

Útskrifar nemendur sem hafa möguleika á að 
þróast í starfi

0,43

Hentar ákveðnum nemendahópum

Hentar þeim vel sem eru góðir námsmenn 0,57

Hentar þeim sem hafa lítinn áhuga á verklegu 
námi

0,42

Er aðallega fyrir þá sem stefna á háskólanám 0,42

Færni til samskipta og samvinnu

Útskrifar nemendur sem eru færir í teymisvinnu -0,69

Útskrifar nemendur sem nýta sér tölvu- og 
upplýsingatækni

-0,69

Útskrifar nemendur sem þróa með sér færni í 
samskiptum

-0,60

Útskrifar nemendur sem þróa með sér 
stjórnunarhæfileika

-0,52

Útskrifar nemendur sem hafa áhuga á að stofna 
fyrirtæki að námi loknu

-0,37

Athugasemd við töflu: Hleðslur undir 0,3 eru ekki birtar í töflunni.

Tafla 2.  Niðurstöður þáttagreiningar fyrir afstöðu til starfsnáms

Þáttur 1 Þáttur 2 Þáttur 3

Færni til samskipta og samvinnu

Útskrifar nemendur sem þróa með sér 
stjórnunarhæfileika

0,76

Útskrifar nemendur sem þróa með sér færni í 
samskiptum

0,73

Útskrifar nemendur sem nýta sér tölvu- og 
upplýsingatækni

0,70

Útskrifar nemendur sem eru færir í teymisvinnu 0,69

Útskrifar nemendur sem hafa áhuga á að stofna 
fyrirtæki að námi loknu

0,65

Náms- og starfsmöguleikar

Útskrifar nemendur sem eiga möguleika á starfi 
sem veitir starfsánægju

0,76

Útskrifar nemendur sem eiga möguleika á að fá 
fjölbreytt störf

0,72

Útskrifar nemendur sem hafa möguleika á að 
þróast í starfi

0,71

Veitir möguleika á að fá góða vinnu að námi loknu 0,59

Veitir möguleika á að vinna við áhugavert starf að 
námi loknu

0,67

Hentar ákveðnum nemendahópum

Hentar nemendum sem hafa lítinn áhuga á bóklegu 
námi

0,86

Hentar nemendum sem eiga erfitt með bóklegt nám 0,34

Athugasemd við töflu: Hleðslur undir 0,3 eru ekki birtar í töflunni.

2. Viðhorf til náms og námsvals í framhaldsskóla

Hér eru kynntar niðurstöður um afstöðu nemenda í 10. bekk til bóklegra og verklegra greina í

grunnskóla og hversu líklegt er að þeir velji bóknám, starfsnám eða listnám í framhaldsskóla.

Rétt tæplega helmingi nemenda líkaði betur við verklegar greinar í grunnskóla, um þriðjungi

líkaði betur við bóklegar greinar en rúmlega 20% gat ekki gert upp á milli bóklegra og

verklegra greina.

Marktækur munur var á afstöðu til bóklegs- og verkleg náms eftir kyni,  χ ² (2,

N=173)= 15,505, p < 0,001. Eins og sjá má í töflu 3 líkaði hlutfallslega fleiri stelpum (38%)

en strákum (29%) betur við bóklegar greinar en verklegar. Þessu var öfugt farið með verklegu

greinarnar en strákar (58%) voru líklegri en stelpur (30%) til að líka betur við þær. Stelpur

(32%) voru þó talsvert líklegri en strákar (13%) til að geta ekki gert upp á milli bóklegra og

verklegra greina.

Tafla 3.  Afstaða til bóklegra og verklegra greina  í grunnskóla eftir kyni

Fjöldi og hlutfall

Strákar Stelpur

Líkar betur við bóklegar greinar 29,3% 37,8%

Líkar betur við verklegar greinar 57,6% 29,7%

Getur ekki gert upp á milli bóklegra og verklegra greina 13,1% 32,4%

Alls
Fjöldi

100%
99

100%
74

     Tafla 4.  Afstaða til bóklegra og verklegra greina í grunnskóla eftir menntun föður

Fjöldi og hlutfall

Grunnskólapróf Framhaldsskólapróf Háskólapróf

Líkar betur við bóklegar greinar 22,6% 19% 56,3%

Líkar betur við verklegar greinar 61,3%    57,1% 20,3%

Getur ekki gert upp á milli bóklegra og 
verklegra greina 16,1%   23,8% 23,4%

Alls
Fjöldi

100%
31

 100%
63

100%
64

Marktæk tengsl komu fram milli menntunar föðurs og afstöðu nemenda til bóklegra og

verklegra greina í grunnskóla,  χ² (4, N=158)= 27,905, p< 0,001. Nemendur sem áttu feður

með háskólapróf (56%) voru líklegri en nemendur sem áttu feður með grunnskóla- (23%) eða

framhaldsskólapróf (19%) til að líka betur við bóklegar greinar í grunnskóla (sjá töflu 4). Á

hinn bóginn voru nemendur sem áttu feður með grunnskólapróf (61%) eða

framhaldsskólapróf (57%) líklegri til að líka betur við verklegar greinar í grunnskóla en

nemendur sem áttu feður með háskólapróf (20%). 

Tafla 5.  Afstaða til bóklegra og verklegra greina í grunnskóla eftir menntun móður

Fjöldi og hlutfall

Grunnskólapróf Framhaldsskólapróf Háskólapróf

Líkar betur við bóklegar greinar 24,2% 26% 45,8%

Líkar betur við verklegar greinar 60,6% 50,8% 26,4%

Getur ekki gert upp á milli bóklegra
og verklegra greina 15,2% 16% 27,8%

Alls
Fjöldi

100%
33

100%
50

100%
72

Marktæk tengsl komu fram milli menntunar móður og afstöðu nemenda til bóklegra og

verklegra greina í grunnskóla,  χ² (4, N=155)= 16,75, p< 0,01.Líkt og kom fram með menntun

föður, voru nemendur sem áttu mæður með háskólapróf (46%) líklegri en nemendur sem áttu

mæður með grunnskóla- (24%) eða framhaldsskólapróf (26%) til að líka betur við bóklegar

greinar í grunnskóla (sjá töflu 5). Á hinn bóginn voru nemendur sem áttu mæður með

grunnskólapróf (61%) eða framhaldsskólapróf (51%) líklegri til að líka betur við verklegar

greinar í grunnskóla en nemendur sem áttu mæður með háskólapróf (26,4%). 

Tafla 6.  Afstaða til bóklegra og verklegra greina í grunnskóla eftir búsetu

Fjöldi og hlutfall

Höfuðborgarsvæðið Landsbyggðin

Líkar betur við bóklegar greinar 42% 23,5%

Líkar betur við verklegar greinar 37,5% 54,1%

Getur ekki gert upp á milli bóklegra og verklegra greina 20,5% 22,4%

Alls
Fjöldi

100%
88

100%
85

Eins og fram kemur í töflu 6 voru nemendur á höfuðborgarsvæðinu líklegri (42%) en

nemendur á landsbyggðinni (23,5%) til að líka betur við bóklegar greinar en verklegar í

grunnskóla,  χ²  (2, N=173)= 7,187, p <0,05. Að sama skapi voru hlutfallslega fleiri nemendur

á landsbyggðinni (54,1%) en á höfuðborgarsvæðinu (37,5%) sem sögðust líka betur við

verklegar greinar en bóklegar. 

Hér á eftir er fjallað um fyrirhugað val á námsbraut í framhaldsskóla eftir

bakgrunnsþáttum nemenda. Meirihluti nemenda sögðust stefna á bóklegar námsbrautir í

framhaldsskóla. Um 67% stefndi á bóklegt nám, um 23% á starfsnám og tæplega 11% í

listnám. 

Tafla 7. Hlutfall stráka og stelpna í 10. bekk sem telur líklegt að þeir muni velja
bóknám,  starfsnám eða listnám í framhaldsskóla.

Fjöldi og hlutfall

Strákar Stelpur

Líklegt að velji bóknám í framhaldsskóla 56,3% 78,9%

Líklegt að velji starfsnám í framhaldsskóla  33,3%  9,9%

Líklegt að velji listnám í framhaldsskóla  10,3% 11,3%

Alls
Fjöldi

100%
87

100%
71

Marktæk tengsl komu fram á fyrirhuguðu námsvali í framhaldsskóla eftir kyni, χ² (2,

N=158)=12,478, p < 0,01. Eins og sjá má á töflu 7 stefndi mun hærra hlutfall stelpna en stráka

á bóknám í framhaldsskóla. Aftur á móti stefndi mun hærra hlutfall stráka en stelpna á

starfsnám í framhaldsskóla. Afar lítill munur var á afstöðu til listnáms eftir kyni en 11%

stelpna og 10% stráka töldu líklegt að listnám yrði fyrir valinu.

Tafla 8.  Hlutfall nemenda í 10. bekk á höfuðborgarsvæðinu og á landsbyggðinni

sem telur líklegt að þeir muni velja bóknám, starfsnám eða listnám í framhaldsskóla.

Fjöldi og hlutfall

Höfuðborgarsvæðið Landsbyggðin

Líklegt að velji bóknám í framhaldsskóla 79,3% 52,6%

Líklegt að velji starfsnám í framhaldsskóla  12,2%  34,2%

Líklegt að velji listnám í framhaldsskóla  8,5%  13,2%

Alls
Fjöldi

100%
82

100%
72

Eins og fram kemur í töflu 8 var marktækur munur á líklegu námsvali eftir búsetu, χ² (2,

N=158)=13,384, p=0,001. Nemendur af höfuðborgarsvæðinu voru líklegri til að velja bóknám

í framhaldsskóla (79%) en nemendur af landsbyggðinni (53%). Hinir síðarnefndu voru aftur á

móti líklegri til að stefna á starfsnám í framhaldsskóla (34%) en jafnaldrar þeirra á

höfuðborgarsvæðinu (12%). Afar lítill munur var á afstöðu til listnáms eftir búsetu en 13%

nemenda á landsbyggðinni og 9% á höfuðborgarsvæðinu töldu líklegt að listnám yrði fyrir

valinu í framhaldsskóla.

     Tafla 9.  Fyrirhugað námsval í framhaldsskóla,  eftir menntun föður.

Grunnskólapróf Framhaldsskólapróf Háskólapróf

Líklegt að velji bóknám í framhaldsskóla  53,8%  50%  88,9%

Líklegt að velji starfsnám í framhaldsskóla 34,6%  35,7%  4,8%

Líklegt að velji listnám  11,5%  14,3%  6,3%

Alls
Fjöldi

100%
26

100%
56

100%
63

Eins og fram kemur í töflu 9 hafði menntun föður marktæk tengsl við fyrirhugað námsval í

framhaldsskóla,  χ² (2, N=130)=22,260, p < 0,001. Nemendur sem áttu feður með háskólapróf

voru mun líklegri til að stefna á bóknám í framhaldsskóla en þeir sem áttu feður með grunn-

eða framhaldsskólapróf. Að sama skapi voru nemendur sem stefndu á starfsnám í

framhaldsskóla líklegri til að eiga feður með grunn- eða framhaldsskólapróf.  Nemendur sem

áttu feður með grunn- eða framhaldsskólapróf voru líklegri að stefna á listnám en þeir sem

áttu feður með háskólapróf.

     Tafla 10.  Fyrirhugað námsval í framhaldsskóla,  eftir menntun móður.

Grunnskólapróf Framhaldsskólapróf Háskólapróf

Líklegt að velji bóknám í framhaldsskóla  46,4%  60%  82,9%

Líklegt að velji starfsnám framhaldsskóla 32,1%  33,3%  11,4%

Líklegt að velji listnám  21,4%  6,7%  5,7%

Alls
Fjöldi

100%
28

100%
45

100%
70

Eins og átti við um tengsl á milli fyrirhugaðs námsvals og menntunar föður komu fram

marktæk tengsl við menntun móður,   χ²  (2, N=130)=11,488, p < 0,01 (sjá töflu 10).

Nemendur voru líklegri til að stefna á bóknám eftir því sem menntun móður var meiri. Líkt og

með feðurna, voru nemendur sem áttu mæður með grunn- eða framhaldsskólapróf  líklegri til

að velja starfsnám í framhaldsskóla en nemendur sem áttu mæður með háskólapróf.

Nemendur sem áttu móður með grunnskólapróf voru líklegra til að stefna á listnám en þeir

sem áttu móður með framhaldsskóla eða háskólapróf. 

     Tafla 11.  Fyrirhugað val á námsbraut í framhaldsskóla eftir því hvort nemendum      
líkar betur við verklegt eða bóklegt nám í grunnskóla.

Líkar betur við
bóklegar greinar

Líkar betur við
verklegar greinar

Get ekki gert upp
á milli

Líklegt að velji bóknám í 
framhaldsskóla

 98,2%  33,3%  77,1%

Líklegt að velji starfsnám í 
framhaldsskóla

0,0%  47%  14,3%

Líklegt að velji listnám  1,8%  19,7%  8,6%

Alls
Fjöldi

100%
28

100%
45

100%
70

Marktæk tengsl komu fram á milli þess hvort nemendum líkaði betur, eða álíka vel, við

bóklegt eða verklegt nám í grunnskóla og þess hvort nemendur töldu líklegt að þeir muni

velja bóknáms,- starfsnáms,- eða listnámsbraut í framhaldsskóla,  χ²  (4, N=158) = 60,557 p <

0,001. Næstum öllum nemendum sem líkaði betur við bóklegar greinar töldu líklegt að þeir

myndu velja bóknámsbraut í framhaldsskóla (sjá töflu 11). Aftur á móti taldi einungis tæpur

helmingur þeirra sem líkaði betur við verklegar greinar að þeir myndu velja starfsnám og um

þriðjungur að þeir myndu velja bóknám. 20% þeirra sem líkaði betur við verklegar greinar

töldu að þeir myndu velja listnám og 2% þeirra sem líkaði betur við bóklegar greinar.

3. Upplýsingar um nám í framhaldsskóla

Hér er fjallað um hvaðan nemendur í 10. bekk hafa fengið upplýsingar um nám í

framhaldsskóla, og hvort þeir telja sig hafa fengið nægilegar upplýsingar um nám í

framhaldsskóla. Einnig eru skoðuð tengsl milli þess hvort nemendur telja sig hafa fengið

nægar eða ónógar upplýsingar um bóknám og  starfsnám í framhaldsskóla og líklegs námsvals

í framhaldsskóla. 

Mynd 1. Hlutfall nemenda sem tilgreinir hvaðan þeir hafa fengið upplýsingar um
bóknám í framhaldsskóla

Eins og fram kemur á mynd 1 var algengast að nemendur fengju miklar upplýsingar um

bóknám hjá foreldrum og hjá náms- og starfsráðgjafa eða tæp 45% nemenda. Rúmlega 30%

nemenda sögðust hafa fengið miklar upplýsingar um bóknám hjá vinum, heimasíðum

framhaldsskólanna, hjá kennara og í náms- og starfsfræðslu.

Mynd 2. Hlutfall nemenda sem tilgreinir hvaðan þeir hafa fengið upplýsingar um
starfsnám í framhaldsskóla.

Eins og fram kemur á mynd 2 var algengast að nemendur fengju miklar upplýsingar um

starfsnám hjá vinum og hjá náms- og starfsráðgjafa eða rúmlega 30% nemenda. Tæplega 30%

sögðust hafa fengið miklar upplýsingar um starfsnám hjá foreldrum og rúmlega 20% á

heimasíðum framhaldsskólanna og í náms- og starfsfræðslu. Athygli vekur hversu lágt hlutfall

(innan við 20%) nemenda sagðist hafa fengið miklar upplýsingar um starfsnám í opnum

húsum og á hverfiskynningum framhaldsskólanna.

Mynd 3. Hlutfall nemenda sem tilgreinir hvaðan þeir hafa fengið upplýsingar um
listnám í framhaldsskóla. 

Eins og fram kemur á mynd 3 var algengast að nemendur fengju miklar upplýsingar um

listnám hjá náms- og starfsráðgjafa eða rúmlega 20% nemenda. Athygli vekur að einungis

16% nemenda sögðust hafa fengið miklar upplýsingar um listnám í náms- og starfsfræðslu og

hjá kennara og 12% í opnum húsum framhaldsskólanna og á hverfiskynningu

framhaldsskólanna.

Tafla 12. Hlutfall nemenda sem segist hafa fengið nægar eða ónógar upplýsingar um 
bóknám, eða starfsnám í framhaldsskóla. 

Bóknám  Starfsnám

Já, ég fékk nægar upplýsingar  62,4% 45,7%

Nei, ég fékk ekki nægar upplýsingar 19,1% 35,3%

Óviss  18,5% 18,5%

Alls
Fjöldi

 100%
173

100%
172

Eins og fram kemur í töflu 12 töldu flestir nemendur sig hafa fengið nægar upplýsingar um

bóknám í framhaldsskóla, eða rúmlega 60%. Mun lægra hlutfall, eða tæplega helmingur taldi

sig hafa fengið nægar upplýsingar um starfsnám í framhaldsskóla. Tæplega 20% nemenda

taldi sig ekki hafa fengið nægar upplýsingar um bóknám og ríflega 35% nemenda töldu sig

ekki  hafa fengið nægar upplýsingar um starfsnám.

Tafla 13. Nemendur semfengu nægar eða ónógar upplýsingar um bóknám,

skipt eftir líklegu námsvali í framhaldsskóla. 

Nægar upplýsingar um bóknám

Já Nei

Líklegt að velji bóknám í framhaldsskóla 80,9%  60%

Líklegt að velji starfsnám í framhaldsskóla 19,1%  40%

Alls
Fjöldi

100%
94

100%
25

Marktæk tengsl voru á milli þess að fá nægar upplýsingar um bóknám og þess hvort

nemendur stefndu á bóknám eða starfsnám í framhaldsskóla,  χ² (1, N = 119) = 4,772, p <

0,05. Nemendur sem fengu nægar upplýsingar um bóknám voru marktækt líklegri (81%) til

að velja bóknám en þeir sem ekki töldu sig hafa fengið nægar upplýsingar (60%) í

framhaldsskóla (sjá töflu 13). 

Tafla 14. Nemendur sem fengu nægar eða ónógar upplýsingar um starfsnám,

skipt eftir líklegu námsvali í framhaldsskóla.

Nægar upplýsingar um starfsnám

Já Nei

Líklegt að velji bóknám í framhaldsskóla 66,2%  90,4%

Líklegt að velji starfsnám í framhaldsskóla  33,8%  9,6%

Alls
Fjöldi

100%
94

100%
25

Eins og fram kemur í töflu 14 voru marktæk tengsl á milli þess að fá nægar

upplýsingar um starfsnám og þess hvort nemendur stefndu á starfsnám fremur en bóknám í

framhaldsskóla,  χ² (1, N = 117) = 9,555, p < 0,01. Nemendur sem fengu nægar upplýsingar

um starfsnám voru líklegri (34%) til að velja starfsnám í framhaldskóla en þeir sem ekki

fengu nægar upplýsingar (10%). 

4.  Afstaða nemenda til gildis bóklegs og verklegs náms í framhaldsskóla

Hér er fjallað um afstöðu nemenda í 10. bekk til gildis bóknáms og starfsnáms í

framhaldsskóla. Afstaða til gildis náms var greind út frá bakgrunnsbreytunum kyni, búsetu og

menntun foreldra. Jafnframt voru tengsl afstöðu til gildis náms könnuð við afstöðu til

verklegra og bóklegra greina í grunnskóla og hvort nemendur fengu nægar upplýsingar um

framhaldssnám í grunnskóla. 

Tafla 15. Viðhorf nemenda til þáttanna færni til samskipta og samvinnu og náms- og 
starfsmöguleika bóknáms og starfsnáms

Færni til samskipta og samvinnu Náms- og starfsmöguleikar

N M SF 95% öryggisbil M SF 95% öryggisbil

Bóknám 170 2,86 0,52 2,78 – 2,94 2,99 0,52 2,90 – 3,06
Starfsnám 165 2,98 0,48 2,92 – 3,07 3,13 0,47 3,05 – 3,20

Líkt og kemur fram í töflu 15 var munur á afstöðu nemenda til gildis náms (þ.e. færni til

samskipta og samvinnu og náms- og starfsmöguleika þess) eftir því hvort um var að ræða

bóknám eða starfsnám. Nemendur voru líklegri til að telja að starfsnám auki færni til

samskipta og samvinnu (M = 2,98 [2,92-3,07], SF = 0,48 ) en bóknám (M = 2,86 [2,78-294],

SF = 0,52). Slíkt hið sama má segja um náms- og starfsmöguleika náms en starfsnám var með

hærra meðalskor á þeim þætti, (M = 3,13 [3,05-3,20], SF = 0,47) miðað við bóknám (M =

2,99 [2,90-3,06], SF= 0,52). Þessi afstaða er þó breytileg þegar tekið var tillit til

bakgrunnsþátta.  Nemendur sem bjuggu á höfuðborgarsvæðinu töldu að jafnaði að bóknám

gæfi meiri náms- og starfsmöguleika en nemendur sem bjuggu á landsbyggðinni, t( 171) =

4,484, p < 0,05 (sjá töflu 16). Menntun föður hafði marktæk áhrif á afstöðu til náms- og

starfsmöguleika bóknáms, en nemendur sem áttu feður með háskólapróf töldu að jafnaði að

bóknám veiti meiri náms- og starfsmöguleika en nemendur sem áttu feður með

grunnskólapróf, F(2, 157) = 3,843, p < 0,05. Ekki komu fram marktæk tengsl á milli

menntunar móður og afstöðu til bóknáms. 

Tafla 16. Viðhorf nemenda til bóknáms eftir kyni, búsetu, menntun foreldra, hvort 
þeim líki betur við bóklegar eða verklegar greinar í grunnskóla og hvort þeir hafi 
fengið nægar upplýsingar um bóknám og starfsnám í framhaldsskóla. 

Færni til samskipta og
samvinnu

Náms- og starfsmöguleikar 

Fjöldi M SF M SF
Kyn
Strákar 88 2,85 0,61 3,00 0,57
Stelpur 58 2,85 0,38 2,96 0,46

Búseta
Höfuðborgarsvæðið 76 2,92 0,43 3,09 0,46
Landsbyggðin 70 2,79 0,62 2,86 0,57

Menntun föður
Grunnskóli 30 2,67 0,72 2,80 0,63
Framhaldsskóli 55 2,90 0,50 2,94 0,48
Háskóli 61 3,00 0,43 3,01 0,47

Menntun móður
Grunnskóli 28 2,85 0,54 2,92 0,52
Framhaldsskóli 48 2,79 0,60 2,90 0,58
Háskóli 70 2,90 0,48 3,07 0,48

Líkar við námsgreinar
Bóklegar greinar 53 2,95 0,44 3,03 0,50
Verklegar greinar 61 2,72 0,60 2,83 0,54
Álíka vel við báðar 32 2,94 0,49 3,00 0,45
  
Nægar upplýsingar um nám
Bóknám
Já 91 2,92 0,48 3,03 0,51
Nei 28 3,03 0,51 3,00 0,46
Starfsnám
Já 70 2,87 0,53 3,00 0,48
Nei 49 2,89 0,46 3,04 0,53

Athugasemd við töflu: Meðaltöl eru breiðletruð þar sem marktækur munur kom fram við p < 0,05.

Afstaða til bóknáms virtist einnig vera breytileg eftir því hvort nemendur kunnu vel

við bóklegar eða verklegar greinar í grunnskóla. Nemendum sem líkaði betur við bóklegar

greinar í grunnskóla, töldu bóknám frekar ýta undir færni til samskipta og samvinnu en

nemendum sem líkaði betur við verklegar greinar, F(2, 167) = 4,580, p < 0,05. Ekki kom fram

marktækur munur á afstöðu til bóknámsþáttanna, eftir því hvort nemendur töldu sig hafa

fengið nægar upplýsingar um bóknám. Ekki kom fram marktækur munur á afstöðu til

bóknámsþátta eftir kyni.

Tafla 17. Viðhorf nemenda til starfsnáms eftir kyni, búsetu, menntun foreldra, hvort 
þeim líki betur við bóklegar eða verklegar greinar í grunnskóla og hvort þeir hafi 
fengið nægar upplýsingar um bóknám og starfsnám í framhaldsskóla. 

Færni til samskipta og
samvinnu

Náms- og starfsmöguleikar

Fjöldi M SF M SF
Kyn
Strákar 55 3,06 0,49 3,15 0,47
Stelpur 34 2,94 0,39 3,15 0,48

Búseta
Höfuðborgarsvæðið 51 2,97 0,46 3,11 0,44
Landsbyggðin 38 3,07 0,45 3,20 0,43

Menntun föður
Grunnskóli 15 3,09 0,49 3,07 0,55
Framhaldsskóli 31 3,08 0,41 3,18 0,45
Háskóli 43 2,94 0,48 3,15 0,38

Menntun móður
Grunnskóli 14 3,19 0,35 3,14 0,37
Framhaldsskóli 28 3,02 0,46 3,15 0,52
Háskóli 47 2,96 0,48 3,15 0,40

Líkar við námsgreinar
Bóklegar greinar 41 3,00 0,40 3,19 0,39
Verklegar greinar 30 3,10 0,53 3,06 0,52
Álíka vel við báðar 18 2,90 0,45 3,19 0,37

Nægar upplýsingar um nám
Bóknám
Já 70 3,05 0,47 3,19 0,43
Nei 19 2,89 0,38 3,01 0,43
Starfsnám
Já 53 3,01 0,45 3,17 0,49
Nei 36 3,03 0,47 3,11 0,41

Athugasemd við töflu: Meðaltöl eru breiðletruð þar sem marktækur munur kom fram við p < 0,05.

Hvorki kom fram marktækur munur á afstöðu til starfsnáms eftir kyni né búsetu. Slíkt

hið sama gildir um menntun foreldra, afstöðu til bóklegra og verklegra greina í grunnskóla né

hvort nemendur hafi fengið nægar upplýsingar um bóknám eða starfsnám í grunnskóla. 

Umræður

Í niðurstöðum rannsóknarinnar kom fram að nemendum í 10. bekk líkaði betur við verklegar

greinar í grunnskóla en bóklegar. Einnig kom fram að hlutfallslega fleiri stelpum en strákum

líkaði betur við bóklegar greinar en verklegar í grunnskóla. Flestir nemendur stefndu á

bóknám í framhaldsskóla, en hlutfallslega fleiri strákar en stelpur stefndu á starfsnám í

framhaldsskóla. Nemendum á landsbyggðinni líkaði betur við verklegar greinar og stefndu

frekar á starfsnám, samanborið við nemendur á höfuðborgarsvæðinu. Næstum allir nemendur

sem líkaði betur við bóklegar greinar töldu líklegt að þeir myndu velja bóknámsbraut í

framhaldsskóla. Aftur á móti taldi um þriðjungur þeirra sem líkaði betur við verklegar greinar

að þeir myndu velja bóknám og tæplega helmingur að þeir myndu velja starfsnám. Nemendur

sem áttu móður eða föður með háskólapróf voru líklegri til að stefna á bóknám, samanborið

við nemendur sem áttu móður eða föður með grunnskólapróf. Nemendur voru líklegri til að

telja að starfsnám auki færni til samskipta og samvinnu en bóknám og töldu að jafnaði að

starfsnám gæfi meiri náms- og starfsmöguleika, en bóknám.  Sú afstaða var þó breytileg þegar

tekið var tillit til bakgrunnsþátta. Nemendur sem bjuggu á höfuðborgarsvæðinu töldu að

jafnaði að bóknám gæfi meira náms- og starfsmöguleika en nemendur sem bjuggu á

landsbyggðinni. Jafnframt töldu nemendur sem áttu háskólamenntaða feður að jafnaði að

bóknám gæfi meiri náms og starfsmöguleika en nemendur sem áttu grunnskólamenntaða

feður. Að auki töldu nemendur sem líkaði betur bóklegt nám samanborið við þá sem líkaði

betur verklegt , að bóklegt nám gæfi meiri náms- og starfsmöguleika og færni til samskipta og

samvinnu. Ekki komu fram marktæk tengsl á milli menntunar móður og afstöðu til bóknáms. 

 

Viðhorf til náms og námsvals í framhaldsskóla eftir kyni, búsetu og 
menntun foreldra

Niðurstöður rannsóknarinnar benda til þess, að fleiri nemendum líki betur við verklegar

greinar í grunnskóla en bóklegar þegar á heildina er litið. Rétt tæplega helmingur nemenda

líkaði betur við verklegar greinar í grunnskóla um þriðjungi líkaði betur við bóklegar greinar

en rúmlega 20% nemenda gat ekki gert upp á milli bóklegra og verklegra greina.  Einnig kom

fram að stúlkum líkaði betur við bóklegar en verklegar greinar í grunnskóla og nemendur á

höfuðborgarsvæðinu voru líklegri en nemendur á landsbyggðinni til að líka betur við

verklegar greinar. Þessar niðurstöður eru í samræmi við niðurstöður íslenskra rannsókna sem

hafa verið gerðar á afstöðu nemenda til bóklegs og verklegs náms (Bjarney Sif Ægisdóttir,

2013; Jón Torfi Jónasson og Kristjana Stella Blöndal 2002;  Svanhildur Svavarsdóttir 2010;

Rannsóknir og greining, 2012). Í niðurstöðum rannsóknarinnar kom fram að mun hærra

hlutfall stelpna en stráka stefndu á bóknám í framhaldsskóla, á meðan strákar voru rúmlega

þrisvar sinnum líklegri en stelpur til að stefna á starfsnám í framhaldsskóla. Ýmsar rannsóknir

styðja þessar niðurstöður (McKenna og Ferrero, 1991; Svanhildur Svavarsdóttir; 2010;

Rannsóknir og greining, 2012). Einnig falla niðurstöðurnar um kynjamun í viðhorfum til

náms að kenningu Gottfredson (1981) sem gerir ráð fyrir að unglingar útiloki ákveðin störf,

meðal annars vegna kynhlutverka í samfélaginu og virðingarstöðu. Sem dæmi gæti stúlka

útilokað starf sem vörubílstjóri vegna þess að hún telur það ekki viðeigandi starf fyrir stúlku.

Líklegt er að stúlkur telji störf sem falla innan starfsnáms, til dæmis múrari,  vélstjóri, smiður

og málari frekar höfða til drengja, en rannsókn Guðbjargar Vilhjálmsdóttur (2005) leiddi í ljós

kynjamun í starfshugsun. Til dæmis gefa strákar störfum sem snúa að tæknistörfum og

verkfræði, meira vægi en störf sem snúa að umhyggju og stelpur gefa störfum sem snúa að

umhyggju og kennslu meira vægi en störfum sem snúa að tæknistörfum og verkfræði. Í

aðalnámskrá grunnskóla (2011) kemur fram að í skólum skuli leitast við að kynna báðum

kynjum störf sem hingað til hafa verið flokkuð sem hefðbundin karla- eða kvennastörf. Þessar

niðurstöður styðja enn fremur mikilvægi náms- og starfsfræðslu og fræðslu um jafnrétti í

grunnskólum.

Í niðurstöðum rannsóknarinnar komu enn fremur í ljós tengsl milli þess hvort

nemendum líki betur, eða álíka vel, við bóklegt eða verklegt nám í grunnskóla og þess hvort

nemendur telji líklegt að þeir muni velja bóknáms,- starfsnáms,- eða listnámsbraut í

framhaldsskóla. Allir nemendur sem líkaði betur við bóklegar greinar, en verklegar töldu

líklegt að þeir myndu velja bóknámsbraut í framhaldsskóla. Aftur á móti taldi um þriðjungur

þeirra sem líkaði betur við verklegar greinar að þeir myndu velja bóknám og tæplega

helmingur að þeir myndu velja starfsnám. Þessar niðurstöður eru athyglisverðar í ljósi þess að

hluti nemenda sem segist líka betur við verklegt nám í grunnskóla en bóklegt, en velur engu

að síður bóklegt nám. Þessar niðurstöður eru í samræmi við niðurstöður rannsóknarverkefnis

Bjarneyjar Sifjar Ægisdóttur (2013) sem byggir á gögnum úr langtímarannsókn Jóns Torfa

Jónassonar og Kristjönu Stellu Blöndal, Námsframvinda nemenda og skilvirkni íslenskra

framhaldsskóla. Spurningalisti var lagður fyrir nemendur í öllum framhaldsskólum landsins,

vor og haust árið 2007. Í rannsókninni kom fram að nemendur voru líklegri til þess að velja

bóknámsbraut en starfsnámsbraut í framhaldsskóla, hvort sem þeim líkaði betur við bóklegt

nám eða verklegt í grunnskóla. Þó var hærra hlutfall nemenda sem líkaði betur við verklegt

nám í grunnskóla sem valdi nám á starfsnámsbraut framhaldsskóla (30%), samanborið við

hlutfall nemenda sem líkaði betur  eða álíka vel við bóklegt nám. 

Í niðurstöðum rannsóknarinnar kom fram munur á líklegu námsvali eftir búsetu.

Nemendur af höfuðborgarsvæðinu voru líklegri en nemendur á landsbyggðinni til að stefna á

bóknám í framhaldsskóla. Hinir síðarnefndu voru þó líklegri til að velja starfsnám í

framhaldsskóla en jafnaldrar þeirra á höfuðborgarsvæðinu. Afar lítill munur var á afstöðu til

listnáms eftir búsetu. Rannsóknir sem skoðað hafa tengsl búsetu og viðhorfs til náms eru

nokkuð misvísandi. Sumar benda til tengsla (McKenna og Ferrero, 1991), en aðrar ekki (Olga

Sveinbjörnsdóttir, 2012). Í rannsókn Guðrúnar Stefánsdóttur (2007) kom fram munur á

starfshugsun nemenda í 10. bekk, eftir búsetu. Ungmenni á landsbyggðinni báru meiri

virðingu fyrir verkamanna- og iðnaðarstörfum heldur en ungmenni á höfuðborgarsvæðinu.

Leiða má líkur að því að unglingar sem alast upp í minni samfélögum á landsbyggðinni

kynnist frekar störfum sem tilheyra starfsnámi vegna nálægðar við atvinnulíf, svo sem

sjávarútvegi, landbúnaði og iðnaði.

Í niðurstöðum rannsóknarinnar komu enn fremur fram tengls milli viðhorfa til

bóknáms- og starfsnáms og menntunar foreldra. Þær niðurstöður eru í samræmi við fyrri

rannsóknir (Amalía Björnsdóttir, o.fl. 2010; Bong, 2008.) Gorman (1998) rannsakaði áhrif

félagslegrar stöðu foreldra á viðhorf þeirra til náms barna sinna. Niðurstöður hans sýndu að

viðhorf foreldra til áframhaldandi náms tengist menntunarstigi þeirra og hvaða upplifun þeir

höfðu haft af námi sínu. Einnig leiða rannsóknir í ljós að því meiri menntun sem foreldrar

hafa, þeim mun betri árangri ná börnin í námi (Amalía Björnsdóttir o.fl. 2010) og eiga því

betri möguleika á að komast inn á bóknámsbrautir, þar sem sem krafa er gerð um hærri

einkunnir en á starfsnámsbrautum. Einnig má leiða líkur að því að háskólamenntaðir foreldrar,

frekar en foreldrar með grunn- eða framhaldsskólamenntun leggi áherslu á að börn þeirra velji

bóknám í framhaldsskóla eins og þeir völdu. Þannig hafa þeir ekki menntunarlegar bakgrunn

úr starfsnámi og þekkja því ekki eins vel möguleika þess.

Upplýsingar um nám í framhaldsskóla

Í rannsókninni var kannað hvar nemendur í 10. bekk hafa fengið upplýsingar um

námsframboð í framhaldsskóla og hvort þeir töldu sig fá nægilegar upplýsingar um bóknám

og starfsnám. Algengast var að nemendur fengju miklar upplýsingar um bóknám hjá

foreldrum og hjá náms- og starfsráðgjafa eða tæp 45% nemenda. Varðandi starfsnám þá var

algengast að nemendur fengju miklar upplýsingar hjá vinum og hjá náms- og starfsráðgjafa

eða rúmlega 30% nemenda.  Athygli vekur hversu lágt hlutfall eða innan við 20% nemenda

fengumiklar upplýsingar um starfsnám í opnum húsum og á hverfiskynningum

framhaldsskólanna. Enn fremur kom fram að rúmlega 20% nemenda í 10. bekk fékk miklar

upplýsingar um listnám í framhaldsskóla hjá náms- og starfsráðgjafa. Athygli vekur að

einungis 16% nemenda sögðust hafa fengið miklar upplýsingar um listnám í náms- og

starfsfræðslu og hjá kennara og 12% á opnum húsum framhaldsskólanna og á

hverfiskynningu framhaldsskólanna. Niðurstöðurnar benda til þess að opin hús og

hverfiskynningar séu ef til vill ekki besta leiðin til að kynna námsframboð, sérstaklega

starfsnám þar sem lágt hlutfall nemenda telur sig fá miklar upplýsingar um nám þar. Í fyrravor

var gerð tilraun á því að hafa eina stóra framhaldsskólakynningu í Kórnum í Kópavogi, þar

sem á sama tíma fór fram keppni í iðn- og verkgreinum. Ef til vill eru slíkar kynningar betri

valkostur fyrir nemendur þar sem þeir geta  fylgst með nemum  í ýmsum iðn- og verkgreinum

að störfum. Einnig er greinileg þörf á að fræða foreldra og kennara meira um námsframboð í

framhaldsskóla, en eins og rannsóknir sýna þá fær stór hluti nemenda upplýsingar um nám hjá

foreldrum og kennurum (Svanhildur Svavarsdóttir, 2010). Í starfi mínu upplifi ég einnig að

margir nemendur og foreldrar telja að bóknámsleiðir í framhaldsskóla, sérstaklega

náttúrufræðibraut haldi ,,öllum möguleikum opnum“ varðandi áframhaldandi nám. Þetta er

ekki rétt því nám á starfsnámsbrautum gefur fjölmarga möguleika og hægt er að bæta við sig

námi í bóklegum greinum og útskrifast með stúdentspróf af starfsnámsbrautum.

Flestir nemendur í 10. bekk fengu nægar upplýsingar um bóknám í framhaldsskóla,

eða rúmlega 60%. Mun lægra hlutfall, eða ríflega 45% taldi sig hafa fengið nægar upplýsingar

um starfsnám í framhaldsskóla. Tæplega 20% nemenda töldu sig ekki fá nægar upplýsingar

um bóknám og ríflega 35% nemenda töldu sig ekki fá nægar upplýsingar um starfsnám.

Samkvæmt þessum niðurstöðum er greinilega þörf á að efla upplýsingamiðlun og ráðgjöf um

starfsnám og listnám. Ýmsar rannsóknir hafa skoðað ávinning af náms- og starfsfræðslu.

Sigurjóna Jónsdóttir (2010) rannsakaði hvort náms- og starfsfræðsla skilaði árangri í

starfsmenntaskóla. Helstu niðurstöður rannsóknarinnar sýndu að munur var marktækur á sex

af sjö þáttum lærdóms sem voru til skoðunar í könnuninni. Niðurstöður rannsóknarinnar

benda til þess að það skili árangri að örva nemendur til að hugsa um nám og störf í

starfsmenntaskóla. Aðalheiður Skúladóttur (2012) skoðaði ávinning af náms- og starfsfræðslu

í grunnskólum með því að ræða við starfandi náms- og starfsráðgjafa. Niðurstöður sýndu að

þeir nemendur sem fá fræðslu eru betur í stakk búnir að takast á við ákvarðanatöku eftir

grunnskólagöngu. Í viðtölunum kom fram að mikill misbrestur virtist á því að fræðslunni væri

45



sinnt. Fræðslan einskorðaðist í flestum tilfellum við efstu bekki grunnskólans. Viðmælendur

töldu að það sem helst hamli að fræðslunni sé sinnt sé tímaleysi náms- og starfsráðgjafa.

Áhugi var meðal viðmælenda á að sinna fræðslunni allt frá byrjun grunnskóla. Niðurstaða

rannsóknar Aðalheiðar var í líkingu við það sem áður hefur komið fram í rannsóknum

hérlendis um að fræðslunni sé ábótavant og fari aðallega fram í efstu bekkjum grunnskólans

(Guðbjörg Vilhjálmsóttir, 2000; Sigurjóna Jónsdóttir, 2010; Svanhildur Svavarsdóttir, 2010). 
 

Afstaða nemenda til gildis bóklegs og verklegs náms 

Nemendur voru líklegri til að telja að starfsnám auki færni til samskipta og samvinnu en

bóknám. Slíkt hið sama má segja um náms- og starfsmöguleika náms en starfsnám var með

hærra meðalskor á þeim þætti, miðað við bóknám. Niðurstöður rannsóknarinnar eru ekki í

samræmi við innritunartölur í starfsnám á Íslandi. Haustið 2012 innrituðu tæplega 20%

nemenda sig á starfsnámsbrautir í framhaldsskóla strax að loknum grunnskóla og rúmlega

60% á bóknámsbrautir (Mennta- og menningarmálaráðuneytið, 2012). Í því ljósi eru

niðurstöður rannsóknarinnar afar áhugaverðar. Svo virðist sem ákveðið misræmi sé milli

afstöðu nemenda í 10. bekk til starfsnáms í framhaldsskóla og námsvals í framhaldsskóla.

Nemendur telja að starfsnám gefi ýmsa möguleika að námi loknu en þegar að því kemur að

velja nám í framhaldsskóla, þá er lítið hlutfall nemenda í 10. bekk sem velur það strax að

loknum grunnskóla. Útskriftartölur frá Hagstofu Íslands sýna hins vegar að þeir sem snúa

aftur í nám 24 ára og eldri velja oftast verknám. Þá er um helmingur útskriftarnema í

verknámi 25 ára eða eldri (Forsætisráðuneytið, 2012).  Viðhorf í samfélaginu virðast ennþá

vera svo að ekki er nægileg virðing borin fyrir störfum sem tengjast starfsnámi og foreldrar

leggja enn ríka áherslu á að börn þeirri útskrifist með stúdentspróf, eins og rannsókn Jóns

Torfa Jónassonar og Kristjönu Stellu Blöndal (2002) leiddi í ljós. 

Einnig tengist það hversu lágt hlutfall nemenda velur starfsnám að loknum

grunnskóla, umræðunni um brotthvarf. Í nýlegri skýrslu frá mennta- og

menningarmálaráðuneytinu og OECD (2013) sem nefnist Yfirlitsskýrsla OECD um

starfsmenntun á Íslandi  er fjallað um brotthvarf úr skóla og lagðar fram tillögur að aðgerðum

gegn brotthvarfi á Íslandi. Meðal tillagna er  að meta þarfir nemenda og hvað skortir á nám

þeirra þegar þeir eru komnir á framhaldsskólastig, með tilliti til fjölbreytileika námsbrauta, að

auka gæði starfsnám og gera það eftirsóknarverðara fyrir nemendur og atvinnurekendur og að

auka getu skóla til að meta þarfir nemenda og veita ráðgjöf til að finna þá nemendur sem

hætta er á að falli úr námi og aðstoða þá til að koma í veg fyrir að þeir hætti námi. 

Nokkrar rannsóknir hafa verið gerðar á viðhorfum til starfsnáms, en niðurstöður

þessarar rannsóknar eru í samræmi við þær. Þær sýna að nemendur og starfsmenn hafa

almennt jákvætt viðhorf til starfsnáms. Iðan fræðslusetur á Íslandi (2011) lét kanna viðhorf

fagfólks í ýmsum iðngreinum á Íslandi. Innan flestra þeirra iðngreina sem rannsóknin tók til,

hafði fagfólk almennt mjög jákvætt viðhorf til síns fags, hvort sem litið væri til menntunar,

stöðu á vinnumarkaði, starfsþróunar, starfsöryggis og hvort starfsmenn væru stoltir af starfi

sínu. Niðurstöður rannsóknar Awang o.fl. (2011) um viðhorf nemenda til starfsnáms á

framhaldsskólastigi leiddu í ljós að flestir þátttakendur höfðu jákvætt viðhorf til starfsnáms. 

Niðurstöður rannsóknarinnar voru þær að samanborið við nemendur á landsbyggðinni

töldu nemendur á höfuðborgarsvæðinu að jafnaði að bóknám gæfi meiri náms- og

starfsmöguleika. Niðurstöður rannsóknarinnar varðandi tengsl búsetu og viðhorfs til gildis

bóknáms eru í samræmi við ýmsar rannsóknir. Í rannsókninni Ungt fólk 2012 (Rannsóknir og

greining, 2012)  kemur fram að hærra hlutfall nemenda í 9. og 10. bekk á höfuðborgarsvæðinu

stefnir á bóknám í framhaldsskóla en jafnaldrar þeirra á landbyggðinni. Spurning er hvort

þessar niðurstöður tengist námsframboði og kostnaði við menntun unglinga á landsbyggðinni.

Í rannsókn Jóns Torfa Jónassonar og Kristjönu Stellu Blöndal (2002) um námsgengi 1975

árgangsins, kom fram að peningavandræði voru meðal algengustu ástæðna fyrir því að

nemendur hættu framhaldsskólanámi. Ætla má hvort framboð starfsnámsbrauta og verknáms í

nærumhverfi geti haft þau áhrif, að hluti nemenda myndu síður kjósa bóknámsbrautir að

loknum grunnskóla ef þeim stæði til boða að fara í verklegt nám eða starfsnám. Þá völdu

nánast allir af þeim sem líkaði álíka vel við bóklegt og verklegt nám í framhaldsskóla nám á

bóknámsbrautum framhaldsskóla, eða rúm 90% nemenda. Í rannsókn Olgu Sveinbjörnsdóttur

(2012) kom enn fremur fram að flestir nemendur sögðust vilja stunda framhaldsskólanám í

sínu heimahéraði og 77% nemenda sögðust hafa áhuga á að fara í háskólanám. Í rannsókn

Líneyjar Bjargar Sigurðardóttur (2010) var kannað hvort hvatning foreldra til

framhaldsskólagöngu væri mismunandi eftir búsetu í landshlutum á Íslandi. Niðurstöður

rannsóknarinnar gefa til kynna að ekki er munur, á því hvort foreldrar styðji börn sín í námi

og til frekara náms eftir búsetu, en munur kemur fram á því hvort foreldrar telja að kostnaður

geti haft áhrif á val framhaldsskóla og hvort þeir telji sig missa tengsl við barn sitt ef það fer í

framhaldsskóla, eftir búsetu. Foreldrar á Vestfjörðum telja frekar en foreldrar í Reykjavík að

kostnaður hafi áhrif á val á framhaldsskóla og að tengsl minnki við fjölskyldu ef barn þeirra

fer í framhaldsnám. 

Í niðurstöðum rannsóknarinnar kom enn fremur fram að nemendur sem eiga feður með

háskólapróf töldu bóknám gefa meiri náms- og starfsmöguleika en nemendur sem eiga feður

með grunnskólapróf. Ekki kom fram munur á afstöðu til bóknámsþátta eftir kyni eða menntun

móður. Í niðurstöðum kom einnig fram munur á viðhorfum til bóknámsþátta eftir menntun

foreldra. Þetta eru í samræmi við rannsóknir Amalíu Björnsdóttur, o.fl. 2010; Bong 2008; Jóns

Torfa Jónassonar og Kristjönu Stellu Blöndal, 2002 og Schultheiss o.fl., 2005.

Ávinningur rannsóknarinnar

Mörgum rannsóknum ber saman að náms- og starfsráðgjöf stuðli að farsæld í náms- og

starfsþróun ungs fólks og fyrirbyggi að nemendur hverfi frá framhaldsskólanámi. Mikilvægt

er að nemendur í efstu bekkjum grunnskóla fái nægar upplýsingar um bóknám, starfsnám og

annað nám í framhaldsskóla, hafi aðgang að náms- og starfsráðgjafa og hljóti náms- og

starfsfræðslu í grunnskóla (Alþingi, 2008). Í aðalnámskrá grunnskóla (2011) er kveðið um að

nám búi bæði kynin undir virka þátttöku í samfélaginu, bæði í einkalífi, fjölskyldu og

atvinnulífi. Því miður er staðan sú að náms- og starfsfræðsla er ekki skyldugrein innan

grunnskólans, þó rannsóknir sýni fram á  mikilvægi hennar (Guðbjörg Vilhjálmsdóttir, 2005;

Sigurjóna Jónsdóttir 2010;  Aðalheiður Skúladóttir, 2012).

Fáar rannsóknir eru til á Íslandi um viðhorf nemenda til bóknáms og starfsnáms á

framhaldsskólastigi. Því er rannsóknin mikilvæg til að bæta við þá fræðilegu þekkingu sem til

er um viðfangsefnið. Á vinnumarkaði í dag er lögð áhersla á að starfsmenn tileinki sér ýmsa

færni, eins og til dæmis samskiptafærni, sjálfstæð vinnubrögð, teymisvinnu, að þeirgeti nýtt

sér tölvu- og upplýsingatækni og fleira (Cedefop, 2010). Rannsóknin er því einnig innlegg í

þá umræðu um hvort nemendur telji að bóknám og starfsnám í framhaldsskóla þjálfi þessa

færniþætti og hvernig hægt sé að laða, fleiri nemendur að starfsnámi, strax að loknum

grunnskóla.

Lokaorð

Markmið þessa verkefnis var að varpa ljósi á viðhorf nemenda í 10. bekk til bóknáms og

starfsnáms útfrá kyni, búsetu og menntun foreldra. Einnig að skoða hvar nemendur fá

upplýsingar um námsframboð í framhaldsskóla og hvort tengsl séu milli þess hvort nemendur

telji sig fá nægilegar upplýsingar um námsframboð og í hvaða nám þeir stefna í

framhaldsskóla. Enn fremur að kanna hvaða möguleika nemendur telja að bóknám og

starfsnám gefi með tilliti til mikilvægra færniþátta og möguleika að námi loknu.

Niðurstöður benda til þess að nemendum í 10. bekk líki betur við verklegar greinar í

grunnskóla en bóklegar. Einnig kom fram að fleiri stelpum en strákum líkaði betur við

bóklegar greinar en verklegar í grunnskóla. Flestir nemendur stefndu bóknám í

framhaldsskóla, en fleiri strákar en stelpur stefndu á starfsnám í framhaldsskóla.  Nemendum

á landsbyggðinni líkaði betur við verklegar greinar og stefndu frekar á starfsnám, en

nemendum á höfuðborgarsvæðinu. Nemendur sem áttu móður eða föður með háskólapróf

voru líklegri til að stefna á bóknám, en nemendur sem áttu móður eða föður með

grunnskólapróf. Flestir nemendur fengu upplýsingar um bóknám hjá foreldrum, hjá náms- og

starfsráðgjafa og í náms- og starfsfræðslu. Niðurstöður leiddu í ljós að samanborið við

bóknám töldu nemendur að starfsnám gæfi meiri náms- og starfsmöguleika og að það ýti

frekar undir færni til samskipta og samvinnu. 

Ljóst er að mun færri nemendur hér á landi, fara í starfsnám miðað við önnur evrópulönd og

skoða þarf hvernig hægt er að fá, fleiri nemendur í starfsnám (Forsætisráðuneytið, 2012). Þörf

er á, að kynna betur mismunandi tegundir náms á framhaldsskólastigi og þá möguleika sem

það gefur með tilliti til mikilvægra færniþátta á 21. öldinni og náms- og starfsmöguleika. Ég

vona að niðurstöðurnar muni nýtast þeim að koma að námi barna, náms- og starfsráðgjöfum,

kennurum, foreldrum og fleiri aðilum. Mikilvægt er að nemendur fái áreiðanlegar upplýsingar

og ráðgjöf um mismunandi tegundir náms í framhaldsskóla og möguleika námsins svo þeir

geti tekið upplýsta og rökstudda ákvörðun um nám að loknum grunnskóla. Christian F.

Lettmayr framkvæmdastjóri Starfsmenntastofnunar Evrópu skrifar í skýrslu frá 2013 um

ávinning af starfsnámi og þjálfun, fyrir einstaklinga og þjóðir í Evrópu. Hann nefnir að

margar rannsóknir sýni fram á að starfsnám og þjálfun skili aukinni framleiðslu og

samkeppnisfærni fyrir fyrirtæki og þjóðir. Einnig skili það aukinni starfsánægju hjá

einstaklingum og minni fjarveru starfsmanna (Cedefop, 2012). Orð hans undirstrika enn

frekar mikilvægi starfsnáms sem enn virðist standa höllum fæti gagnvart bóknámi á Íslandi.

Fylgiskjöl

Fylgiskjal 1

Innritun í framhaldsskóla á Íslandi haustið 2012

Heimild: Mennta- og menningarmálaráðuneytið (2013).

Fylgiskjal 2

Útskriftartölur úr bóklegu námi og starfsnámi í framhaldsskóla í 16 OECD löndum

Heimild:  http://www.oecd.org/education/skills-beyond-school/48630687.pdf

Fylgiskjal 3

Bréf til foreldra vegna rafrænnar könnunar 

Kæra foreldri/forráðamaður 

Ég undirrituð er að ljúka MA námi í náms- og starfsráðgjöf við Háskóla Íslands. Lokaverkefni

mitt er unnið undir handleiðslu Kristjönu Stellu Blöndal lektors í náms- og starfsráðgjöf. Ég

er að vinna MA verkefni sem nefnist Viðhorf nemenda í 10. bekk til bóknáms-, og verknáms

og listnáms. Hluti af verkefninu er að leggja fyrir rafræna könnun sem tekur u.þ.b 10-15

mínútum að svara. Ég óska eftir að barn þitt fái að taka þátt í rannsókninni.

Könnunin er nafnlaus og svör þátttakenda er á engan hátt hægt að rekja til einstakra svarenda

eða skóla .

Ef þú ert andvíg/ur þátttöku þíns barns í þessari rannsókn, vinsamlegast sendu þá tölvupóst til

náms-og starfsráðgjafa gudrun.bjorg.karlsdottir@reykjavik.is Einnig getur þú hringt í skólann,

til að tilkynna að þú viljir ekki að þitt barn taki þátt. 

Ef þú ert ekki andvíg/ur þátttöku barns þíns þarftu ekki að gera neitt og barnið tekur sjálfkrafa

þátt í henni. 

Ef spurningar vakna um könnunina er hægt að hafa samband við Guðrúnu Björgu Karlsdóttur

í s:588-7500.

Virðingarfyllst,

Guðrún Björg Karlsdóttir 

Fylgiskjal 4

Bréf til skólastjóra vegna rafrænnar könnunar

Reykjavík, 15. apríl 2013

Kæri skólastjóri

Ég heiti Guðrún Björg Karlsdóttir og er starfandi náms- og starfsráðgjafi í Laugalæjarskóla og

MA nemi í náms- og starfsráðgjöf við Háskóla Íslands.

Ég er að vinna MA verkefni sem nefnist Viðhorf nemenda í 10. bekk til bóknáms-, og

verknáms og listnáms. 

Hluti af verkefninu er að leggja fyrir rafrænan spurningalista fyrir nemendur í 10. bekk, í

Reykjavík og á landsbyggðinni sem tekur u.þ.b 15 mínútur.

Svör þátttakenda er á engan hátt hægt að rekja til einstakra svarenda eða skóla. 

Ég leita hér eftir að fá að leggja könnunina fyrir nemendur í 10. bekk í þínum skóla. 

Virðingarfyllst,
Guðrún Björg Karlsdóttir 
náms- og starfsráðgjafi

Fylgiskjal 5

Bréf til foreldra barna í Vinnuskólanum

Kæru foreldrar barna í Vinnuskólanum 

 

Ég heiti Guðrún Björg Karlsdóttir og er starfandi náms- og starfsráðgjafi við

Laugalækjarskóla í Reykjavík. Ég er að vinna MA verkefni í náms- og starfsráðgjöf sem

nefnist Viðhorf nemenda í 10. bekk til bóknáms-iðn-og verknáms og listnáms í

framhaldsskóla. Hluti af könnuninni er að leggja fyrir rafrænan spurningalista sem tekur u.þ.b

10 mínútur að svara. Vefslóð könnunarinnar er http://www.nano.is/ma  .

Hér með óska ég eftir að þitt barn fái að taka þátt í könnunina. Ef þið viljið ekki að barnið taki

þ á t t , v i n s a m l e g a s t s e n d i ð p ó s t á G u ð r ú n u B j ö r g u n e t f a n g :

gudrun.bjorg.karlsdottir@reykjavik.is

Með kærri kveðju,
 Guðrún Björg Karlsdóttir

Fylgiskjal 6

Rafræn könnun í 10. bekk vorið 2013

